
1.         ԸՆԴՀԱՆՈՒՐ ԴՐՈՒՅԹՆԵՐ
1.1 Հաշվապահական հաշվառման վարումը
1.1.1 Հաշվապահական հաշվառման վարումը
1.1.1.1 Ջրվեժի համայնքապետարանը (այսու​հետ` կազմակերպություն) հաշ​վապահական հաշ​վա​ռումը վարում է և ֆինանսական հաշվետվությունները պատրաստում է Հայաստանի Հանրապետության հանրային հատվածի հաշվապահա​կան հաշվառման ստանդարտի (այսուհետ` ՀՀՀՀՍ) համաձայն:

1.1.1.2 Հաշվապահական հաշվառումը վարվում է`

1)  
Հայաստանի Հանրապետության արժույթով՝ հայկական դրամով, որը կազմա​կեր​պության ֆունկցիոնալ արժույթն է,
2)
Կրկնակի գրանցման եղանակով՝ կազմակերպության ֆինանսատնտեսական գործու​նե​ու​թյան հաշվապահական հաշվառման հաշ​վա​յին պլանին համա​պա​տասխան,
3)
անընդհատ՝ կազմակերպության գրանցման պահից մինչև օրենդրությամբ սահման​ված կարգով նրա վերակազմակերպումը կամ լուծարումը:

1.1.1.3 Դատողություններն անելիս, կազմակերպության ղեկա​վարու​թյունը հետևյալ հաջորդականությամբ անդրադառնում է ներքոթվարկյալ աղբյուր​ներին` հաշվի առնելով դրանց կիրառման հնարավորությունը`

1)  
ՀՀՀՀՍ-ում ներկայացված համանման և կապակցված հարցերին առնչվող պահանջները և մոտեցումները. 

2) 
ակտիվների, պարտավորությունների, հասույթների և ծախսերի սահմա​նում​ները, ճանաչման չափանիշները և չափման հիմունքները, ինչպես ներկայացված է ՀՀՀՀՍ-ի «Հասկացություններ և համընդհանուր սկզբունքներ» 2-րդ բաժնում:

1.1.1.4 Դատողություններն անելիս՝ կազմակերպության ղեկա​վարու​թյունը կարող է նաև հաշվի առնել համանման և կապակցված հարցերին առնչվող հանրային հատվածի հավշապահական հաշվառման միջազգային ստանդարտների պահանջներն ու մոտեցումները:
1.2 Ֆինանսական հաշվետվությունների ներկայացումը
1.2.1 Ֆինանսական հաշվետվությունների փաթեթը
1.2.1.1 Կազմակերպության ֆինանսական հաշվետվությունների ամբողջական փաթեթը ներառում է`

1)  
ֆինանսական վիճակի մասին հաշվետվությունը,
2)
ֆինանսական արդյունքների մասին հաշվետվությունը,
3)
զուտ ակտիվներում (սեփական կապիտալում) փոփոխությունների մասին հաշվետվությունը,
4)
դրամական միջոցների հոսքերի մասին հաշվետվությունը,
5)
ծանոթագրու​թյուն​ները, որոնք բաղկացած են հաշվապահա​կան հաշվառ​ման քաղա​քա​​կա​նության նշանակալի մասերի վերաբերյալ համառոտա​գրից և այլ բացատրական տեղեկատվությունից:
1.2.2 Ֆինանսական վիճակի մասին հաշվետվություն
1.2.2.1 Կազմակերպությունը, հիմնվելով իր գործառնությունների բնույթի վրա, ֆինան​սական վիճակի մասին հաշվետվությունում ընթացիկ և ոչ ընթացիկ ակտիվներն ու պարտավո​րությունները ներ​կա​յաց​նում է առանձին դասակարգ​մամբ:

1.2.2.2 Ակտիվը դասակարգվում է որպես ընթացիկ, երբ այն բավարարում է ստորև նշված որևէ չափանիշի.

1) 
ակնկալվում է ակտիվն իրացնել կամ այն նախատեսված է վաճառքի կամ սպառման համար` կազմակերպության սովորական գործառնա​կան փուլի ընթացքում.
2)   
պահվում է հիմնականում վաճառքի նպատակներով.
3) 
ակնկալվում է ակտիվն իրացնել հաշվետու ժամանակաշրջանից հետո տասներկու ամսվա ընթացքում, կամ

4)
ակտիվը դրամական միջոց է կամ դրամական միջոցների համարժեք, բացա​ռու​թյամբ, երբ դրա փոխա​նա​կումը կամ օգտագործումը` պարտավորություն մարելու նպա​տակով, սահ​մանափակված է հաշվետու ժամանակաշրջանից հետո նվազագույնը տասներկու ամիս:

Բոլոր այլ ակտիվները դասակարգվում են որպես ոչ ընթացիկ:

1.2.2.3 Պարտավորությունը դասակարգվում է որպես ընթացիկ, երբ այն բավարարում է ստորև նշված չափանիշներին.

1)
ակնկալվում է պարտավորությունը մարել կազմակերպության սովորական գործառնական փուլի ընթաց​քում.
2)
պարտավորությունը պահվում է հիմնականում վաճառքի նպատակներով.
3)
պարտավորությունը ենթակա է մարման հաշվետու ժամանակաշրջանից հետո տասներկու ամսվա ընթաց​քում, կամ

4)
կազմակերպությունը չունի անվերապահ իրավունք հետաձգելու պարտա​վորու​թյան մարումը հաշվետու ժամանակաշրջանից հետո նվազագույնը տաս​ներկու ամիս:

Բոլոր այլ պարտավորությունները դասակարգվում են որպես ոչ ընթացիկ:

1.2.3 Ֆինանսական արդյունքների մասին հաշվետվություն
1.2.3.1 Ֆինանսական արդյունքների մասին հաշվետվությունում ծախսերը ներկայաց​վում են համաձայն ծախսերի գործառույթի մեթոդի: Այդ մեթոդի համաձայն՝ ծախսերը դասակարգվում են ըստ ծրագրի կամ նպատակի, որի համար դրանք կատարվել են: Միաժամանակ, ծանո​թագրու​թյուններում բացահայտվում է լրացուցիչ տեղեկատվություն ծախսերի բնույթի վերաբերյալ, ներառյալ մաշվածության և ամորտիզացիայի, ինչպես նաև աշխատակիցների հատուցումների գծով ծախսերը:

1.2.4 Զուտ ակտիվներում (սեփական կապիտալում) փոփոխությունների մասին հաշվետվությունը
1.2.4.1 Զուտ ակտիվներում (սեփական կապիտալում) փոփոխությունների մասին հաշվե​տվու​թյունում ներկա​յաց​​վում են հետևյալ բաղկացուցիչները`
1)
ժամանակաշրջանի հավելուրդը կամ պակասուրդը,
2)
ժամանակաշրջանում ուղղակիորեն զուտ ակտիվներում (սեփական կապիտա​լում) ճա​նաչ​ված հասույթները և ծախսերը, ինչպես նաև դրանց հանրագու​մար​ները,
3)
ժամանակաշրջանի ամբողջ հասույթը և ծախսը (հաշվարկված որպես սույն պարագրաֆի 1)-ին և 2)-րդ կետերի հանրագումար)-ը
4)
զուտ ակտիվների (սեփական կապիտալի) առանձին բացահայտված յուրա​քան​չյուր բաղադրիչի համար հաշվապահական հաշվառման քաղա​քակա​նության փոփոխությունների արդյունքը և սխալների ուղղումը, որոնք ճանաչվում են՝ ՀՀՀՀՍ-ի «Հաշվապահական հաշվառման քաղաքականություն, գնահատումներ և սխալներ» 10-րդ բաժնի համաձայն (տես սույն փաստաթղթի «Փոփոխություններ հաշվա​պա​հական հաշվառման քաղաքականությունում, փոփոխու​թյուններ հաշվապահա​կան հաշվառման գնահատումներում, նախորդ ժամանակաշրջանի սխալների ուղղումներ» 2.7-րդ բաժինը),
5)
ժամանակաշրջանի սկզբի և վերջի դրությամբ կուտակված հավելուրդի կամ պակասուրդի մնացորդը, ինչպես նաև ժամանակաշրջանի ընթացքում դրանց փոփոխությունները, և
6)
այնքանով, որքանով զուտ ակտիվների (սեփական կապիտալի) բաղադրիչներն առանձին բացահայտված են, զուտ ակտիվների (սեփական կապիտալի) յուրա​քանչյուր բաղադրիչի հաշվեկշռային արժեքի՝ ժամանակաշրջանի սկզբի և վերջի 
          դրությամբ համադրումը` յուրաքանչյուր փոփոխության առանձին բացա​հայտմամբ:
1.2.5 Դրամական միջոցների հոսքերի մասին հաշվետվություն
1.2.5.1 Դրամական միջոցների հոսքերի մասին հաշվետվությունում ներկայացվում են հաշվետու ժամանա​կա​​շրջա​նում դրամական միջոցների (ներառյալ դրամական միջոցների համար​ժեք​ների) հոսքերը` դրանք դասակարգելով ըստ գոր​ծառ​նա​կան գործնուեության, ներ​դրումային գործունեության և ֆինան​սավորման գործունեության:

1.2.5.2 Դրամական միջոցները դրամարկղում դրամական միջոցներն են: Դրամական միջոցների հոսքերի մասին հաշվետվությունում ներկայացման առու​մով գոր​ծառ​նական գործունեությունը կազմակերպության գործունեությունն է, բացառությամբ` ներդրումային և ֆինանսավորման գործունեությունների: 

1.2.5.3 Դրամական միջոցների հոսքերի մասին հաշվետվությունում, ներկայացման առու​մով, ներդրումային գործունեությունը երկարա​ժամ​կետ ակտիվների և այլ ներդրում​ների ձեռք​բերումն ու օտարումն է, որոնք չեն ընդգրկվում դրա​մական միջոցների համար​ժեքների մեջ:

1.2.5.4 Դրամական միջոցների հոսքերի մասին հաշվետվությունում, ներկայացման առու​մով, ֆի​նան​սավորման գործունեությունը գործունեու​թյուն է, որը հանգեցնում է կազ​մա​​կերպության զուտ ակտիվների (սեփական կապիտալի) և փոխառու մի​ջոց​ների մեծության ու կառուցվածքի փոփո​խու​թյունների:

1.2.5.5 Դրամական միջոցների հոսքերի մասին հաշվետվությունում գործառնական գործունեությունից առաջացող դրամական միջոցների հոսքերը ներկայացվում է ուղղակի մեթոդով, ըստ որի բացահայտվում են հա​մախառն դրամական մուտքերի և համա​խառն դրամական վճարումների հիմնական դասերը:

1.2.5.6 Դրամական միջոցների հոսքերի մասին հաշվետվությունում ֆինանսավորման և ներդրումային գործունեություններից առաջացող դրա​մական միջոցների համախառն վճարումների և համախառն մուտքերի հիմնական դասերը ներկայացվում են առանձնացված ձևով:

1.2.5.7  Արտարժույթով կատարված գործառնություններից առաջացած դրամական միջոցների հոս​քե​​րը գրանցվում են կազմակերպության ֆունկցիոնալ արժույթով` արտարժույթի գումարի նկատմամբ կիրառելով ֆունկցիոնալ արժույթի և արտարժույթի միջև դրամական միջոցների հոսքերի դրությամբ առկա փոխարժեքը (Հայաստանի Հանրապետության տարածքում գործող կազմակերպությունների ֆունկցիոնալ արժույթը՝ Հայաստանի Հանրապետության կենտրոնական բանկի կողմից հրապարակված արտարժույթային շուկաներում արտարժույթի նկատմամբ դրամի միջին փոխաժեքն է): Արտարժույթի փո​խարժեքա​յին տարբերու​թյունների ար​դյուն​​քը դրամական միջոց​ների հոսք չի համարվում:

1.2.5.8 Դրամական միջոցների կամ դրանց համարժեքների հոդվածների միջև ներքին շարժերը դրամա​կան միջոցների հոսք չեն հանդիսանում:

1.2.6 Ծանոթագրություններ
1.2.6.1 Ծանոթագրություններում`
1)
ներկայացվում է տեղեկատվություն ֆինանսական հաշվետվու​թյուն​ները պատ​րաս​տելու հիմունքների, ինչպես նաև 1.2.6.2-1.2.6.3-րդ պարագրաֆների համա​ձայն ընտրված կոնկրետ հաշվապահական հաշվառման քաղաքականության մասին,
2)
բացահայտվում է ՀՀՀՀՍ-ով պահանջվող այն տեղեկատվությունը, որը ներկայաց​ված չէ ֆինանսական վիճակի մասին հաշվետվությունում, ֆինան​սա​կան արդյունքների մասին հաշվետվությունում, զուտ ակտիվներ​ում (սե​փա​կան կապիտալում) փոփոխությունների մասին հաշվետվությունում, դրամական միջոցների հոսքերի մասին հաշվետվությունում, և

3)
տրամադրվում է լրացուցիչ տեղեկատվություն, որը ներկայաց​ված չէ ֆինան​սա​կան վիճակի մասին հաշվետվությունում, ֆինանսական արդյունքների մասին հաշվետվությունում, զուտ ակտիվներում (սեփական կապիտալում) փո​փո​խու​թյունների մասին հաշվետվությունում, դրամական միջոցների հոսքերի մասին հաշվետվությունում, սակայն տեղին է այդ հաշվետվություններից յուրա​քանչյուրը հասկանալու համար:

1.2.6.2 Հաշվապահական հաշվառման քաղաքականության նշանակալի մասերի համա​ռոտ նկարագրում բացահայտվում է հետևյալը`

1) 
ֆինանսական հաշվետվությունների պատրաստման համար կիրառված չափ​ման հիմունքը (հիմունքները),

2) 
հաշվապահական հաշվառման քաղաքականության կիրառված այլ մոտեցումները, որոնք տեղին են ֆինանսական հաշվետվությունները հասկանալու համար:
1.2.6.3 Կազմակերպությունը, հաշվապահական հաշվառման քաղաքականության նշանա​կալի մասերի համառոտ նկարագրում կամ այլ ծանոթագրություններում, բացի գնահատումներ պարունակող դատողություններից բացահայտում է նաև ֆինան​սական հաշվետվություններում ճանաչված գումարների վրա առավել նշանակալի ազդե​ցություն թողած հաշվապահական հաշվառման քաղաքականության կիրառման ընթացքում ղեկավարության կողմից կատարված դատողությունները:

1.2.6.4 Կազմակերպությունը հաշվետու ժամանակաշրջանի վերջի դրությամբ ծանոթագրություններում բացահայտում է ապագայի վերաբերյալ իր հիմնական ենթադրությունները, ինչպես նաև գնահատման անորոշության հիմնական այլ աղբյուրները, որոնց դեպքում առկա է նշանակալի ռիսկ, որ դրանք հաջորդ ֆինանասական տարվա ընթացքում կարող են հանգեցնել ակտիվների և պարտավորությունների հաշվեկշռային արժեքների էական ճշգրտումների: Այդ ակտիվների և պարտավորությունների գծով ծանոթագրությունները ներառում են` դրանց բնույթին և հաշվետու ժամանակաշրջանի վերջի  դրությամբ դրանց հաշվեկշռային արժեքին վերաբերող մանրամասներ:

2. ՀԱՇՎԱՊԱՀԱԿԱՆ ՀԱՇՎԱՌՄԱՆ ՔԱՂԱՔԱԿԱՆՈՒԹՅՈՒՆԸ ՄԵԹՈԴԱԲԱՆԱԿԱՆ ԿՏՐՎԱԾՔՈՎ
2.1 Հիմնական միջոցներ
2.1.1 Հիմնական միջոցների սահմանումը
2.1.1.1 Հիմնական միջոցները նյութական ակտիվներ են, `

1)
որոնք առկա են ապրանքների կամ ծառայությունների մատուցման, կամ մատակարարման, այլ կողմերին վարձակալության տալու կամ վարչական նպատակներով շարունակական կամ պարբերաբար օգտագործելու համար,
2)
որոնք ակնկալվում է օգտագործել ավելի քան մեկ տարվա ընթացքում, 
3)   որոնց արժեքը սկզբնական ճանաչման պահին գերազանցում է հանրային հատվածի կազմակերպությունների հաշվապահական հաշվառումը կարգավորող լիազոր մարմնի կողմից սահմանված չափը ՝ 25000 դրամից ավել, բացառությամբ համակարգչային տեխնիկայի, գրասենյակային կահույքի և հեռախոսների:
2.1.1.2 Ներդրումային գույքը, որի իրական արժեքը չի կարող արժանահավատորեն չափվել առանց անհարկի ծախսումների կամ ջանքերի, հաշվառվում է որպես հիմնական միջոց:

2.1.1.3 Վարձակալված հիմնական միջոցի վրա կատարված այն ծախսում​ները, որոնք բավարարում են հիմնական միջոցի 2.1.1.1-ին պարագրաֆի սահմանմանը, դասա​կարգ​վում են որպես հիմնական միջոցներ և ճանաչվում ու չափվում են նույն հիմունքներով, ինչպես այլ հիմնական միջոցների միավորները:

2.1.2 Հիմնական միջոցների ճանաչումը
2.1.2.1 Հիմնական միջոցների միավորի արժեքը ճանաչվում է որ​պես ակտիվ, երբ`

1)
հավանական է, որ այդ միավորի հետ կապված ապագա տնտեսական օգուտ​ները կամ օգտակար պոտենցիալը կհոսեն դեպի կազմակերպություն, և
2)
միավորի սկզբնական արժեքը կամ իրական արժեքը կարող է արժանահավատորեն չափվել:

2.1.2.2 Այն հիմնական միջոցների միավորները, որոնց օգտագործումից կազմա​կեր​պությունը տնտեսական օ​գուտ​​ների կամ օգտակար պոտենցիալի ներհոսք չի ակնկալում, չեն ճանաչվում:

Սկզբնավորման և հետագա ծախսումներ

2.1.2.3 Ճանաչման 2.1.2.1-ին պարագրաֆում նշված սկզբունքի համաձայն` կազմակերպությունը գնահատում է իր հիմնական միջոցների գծով բոլոր ծախսումները դրանց կատարման պահին: Այդ ծախսումները ներառում են հիմնական միջոցի միավորի կառուցման կամ ձեռքբերման սկզբնավորման ծախսումները և հետագայում կատարվող ծախսումները` կապված հիմնական միջոցի մասերի (բաղկացուցիչների) ավելացման, մի մասի (բաղկացուցիչի) փոխարինման կամ հիմնական միջոցի միավորի սպասարկման հետ:
2.1.2.4 Հիմնական միջոցների միավորի սկզբնավորման և հետագա ծախսումների տարրերը նկարագրված են 2.1.3.2-2.1.3.5-րդ պարագրաֆներում:

2.1.2.5 Հիմնական միջոցի միավորի վրա նոր մասի (բաղկացուցիչի) ավելացման, կամ հիմնական միջոցի միավորի մասի (բաղկացուցիչի) փոխարինման ծախսումներն ավելացվում են հիմնական միջոցի միավորի հաշվեկշռային արժեքին  (կապիտալացվում են), եթե այդ ծախսումները բավարարում են 2.1.2.1-ին պարագրաֆում նշված ճանաչման չափանիշներին: Հիմնական միջոցի միավորի փոխարինված մասերը (բաղկացուցիչները) ենթակա են ապաճանաչման՝ համաձայն 2.1.6.1-2.1.6.5-րդ պարագրաֆներում սահմանված մոտեցումների:

2.1.2.6 Հիմնական միջոցի վրա կատարվող ամենօրյա սպասարկման ծախսումները (որոնք չեն բավարարում 2.1.2.1-ին պարագրաֆում սահմանված ճանաչման չափանիշներին) չեն ավելացվում հիմնական միջոցի հաշվեկշռային արժեքին (չեն կապիտալացվում):  
2.1.2.7 Հողամասերը և շենքերը առանձին ակտիվներ են և հաշվառվում են առանձին-առանձին, նույնիսկ երբ դրանք ձեռք են բերվում միասին:

2.1.3 Հիմնական միջոցների չափումը ճանաչման պահին
2.1.3.1 Հիմնական միջոցի միավորը, որը կարող է ճանաչվել որպես ակտիվ, չափվում է իր սկզբնական արժեքով: 
Սկզբնական արժեքի տարրերը
2.1.3.2 Հիմնական միջոցի միավորի սկզբնական արժեքը ներառում է՝
1) 
գնման գինը, ներառյալ իրավաբանական և բրոքերային ծառայությունների դիմաց վճարները, ներկրման տուրքերը և չփոխհատուցվող հարկերը` հանած առևտրային զեղչերը և արտոնությունները:
Ընդ որում, հիմնական միջոցի միավորի գնման գինը ճանաչման ամսաթվի դրությամբ անհապաղ վճարման գնի համարժեքն է: Եթե ձեռք բերված հիմնական միջոցի դիմաց վճարումը վճարման նորմալ պայմաններով նախատեսված ժամկետից հետա​ձգ​վում է, ապա անհապաղ վճարման գնի համարժեքի և ընդհանուր վճարում​ների տարբերությունը ճանաչվում է որպես տոկոսային ծախս,
2)
ակտիվը համապատասխան վայր հասցնելու և կազմակերպության ղեկավարության նախանշած նպատակներով օգտագործման համար աշխատանքային վիճակի բերելու հետ ուղղակիորեն կապված ցանկացած ծախսում:  Նման ծախսումներ մասնավորապես ընդգրկում են`

· աշխատակիցների հատուցումների գծով ծախսումները,
· տեղանքի նախապատրաստման ծախսումները,
· տրանսպորտային, բեռնման և բեռնաթափման սկզբնական ծախսումները, 

· ապահովագրական ծախսումները,
· տեղակայման և հավաքման ծախսումները,
· մասնագետների վարձատրությունը,
· ակտիվի անխափան աշխատանքի թեստավորման ծախսումները,
3)
հիմնական միջոցների ապատեղակայման և քանդման, ինչպես նաև իր զբաղեցված տեղանքի վերա​կանգն​ման սկզբնապես գնահատված ծախ​սում​ների գումարը, որոնց գծով կազմակերպության պարտականությունը առաջանում է կա՛մ միավորի ձեռքբերման ժամանակ, կա՛մ միավորը որոշակի ժամանակաշրջանում օգտագործման հետևանքով, 
2.1.3.3 Սեփական ուժերով կառուցված հիմնական միջոցի սկզբնական արժեքը որոշվում է նույն սկզբունք​ներով, որոնք կիրառվում են ձեռք բերվող ակտիվի համար: Ցանկացած ներքին հավելուրդ չի ներառվում սկզբնական արժեքում: Նմանապես, սեփական ուժերով կառուցվող ակտիվի գծով նյութերի, աշխատուժի և այլ ծախսումների նորմալ մակարդակից բարձր ծախսումները (գերնորմա​տիվային ծախսումները) չեն ներառվում այդ ակտիվի սկզբնական արժեքում: 

2.1.3.4 Հիմնական միջոցի միավորի սկզբնական արժեքում չեն ներառվում մասնավորապես հետևյալ ծախսումները`
1) 
նոր ստորաբաժանում  բացելու հետ կապված ծախսումները, 

2) 
նոր ծառայություն ներդնելու հետ կապված ծախսումները (ներառյալ առաջխաղացման գծով ծախսումները),
3) 
նոր վայրում կամ հաճախորդների նոր խմբի հետ գործունեություն իրականացնելու ծախսումները (ներառյալ աշխատակիցների պատրաստման և վերապատրաստման ծախսումները),
4) 
վարչական և այլ ընդհանուր վերադիր ծախսումները,
5)
փոխառության ծախսումները:

2.1.3.5 Հիմնական միջոցի միավորի հաշվեկշռային արժեքում ծախսումների ճանաչումը դադարեցվում է, երբ միավորը գտնվում է այն վայրում և վիճակում, որն անհրաժեշտ է, որպեսզի այն հնարավոր լինի օգտագործել կազմակերպության ղեկավարության նախանշած նպատակներով: Հետևաբար, միավորի օգտագործման կամ վերատեղափոխման ընթացքում կրած ծախսումները չեն ներառվում այդ միավորի հաշվեկշռային արժեքում:

Չփոխանակվող գործարքների միջոցով ձեռք բերված հիմնական միջոցներ

2.1.3.6 Չփոխանակվող գործարքների միջոցով ձեռք բերված հիմնական միջոցի միավորի սկզբնական արժեքը դրա իրական արժեքն է` ձեռքբերման ամսաթվի դրությամբ:

Ձեռքբերում` որպես կազմակերպության միավորման մաս

2.1.3.7 Եթե հիմնական միջոցի միավորը ձեռք է բերվում կազմակերպության միավորման արդյունքում, այդ հիմնական միջոցի միավորի սկզբնական արժեքը դրա իրական արժեքն է` ձեռքբերման ամսաթվի դրությամբ:

Ակտիվների փոխանակումներ

2.1.3.8 Երբ հիմնական միջոցի միավորը ձեռք է բերվել` փոխանակելով ոչ դրամական ակտիվի կամ ակտիվների, կամ դրամական և ոչ դրամական ակտիվների համակցության հետ, հիմնական միջոցի միավորի սկզբնական արժեքը չափվում է իրական արժեքով, բացառությամբ, երբ ոչ ստացված, և ոչ էլ տրված ակտիվի իրական արժեքը հնարավոր չէ արժանահավատորեն չափել: Ձեռք բերված միավորը չափվում է այս կերպ, նույնիսկ եթե կազմակերպությունը չի կարող անմիջապես ապաճանաչել տրված ակտիվը: Եթե ձեռք բերված հիմնական միջոցի միավորը չի չափվում իրական արժեքով, դրա սկզբնական արժեքը չափվում է տրված ակտիվի հաշվեկշռային արժեքով:

2.1.4 Հիմնական միջոցների չափումը ճանաչումից հետո
2.1.4.1 Հիմնական միջոցի միավորը որպես ակտիվ ճանաչվելուց հետո չափվում է սկզբնական արժեքով (ինքնարժեքով)` հանած կուտակված մաշվածությունը, բացառությամբ հողամասերի և շենքերի: 
2.1.4.2 Հողամասերը և շենքերը որպես ակտիվ ճանաչվելուց հետո հաշվառվում են վերագնահատված գումարով, որն իրենից ներկայացնում է դրանց իրական արժեքը վերագնահատման ամսաթվի դրությամբ` հանած հետագա կուտակված մաշվածությունը (շենքերի մասով):
2.1.4.3 Հողամասերի և շենքերի վերագնահատման անցկացման ժամկետները և մեթոդաբանությունը սահմանում է հաշվապահական հաշվառումը կարգավորող լիազոր մարմինը:
2.1.4.4 Երբ շենքը վերագնահատվում է, վերագնահատման ամսաթվի դրությամբ կուտակված մաշվածությունը հաշվառվում է հետևյալ ձևով`
1) 
փոխբացառվում է ակտիվի համախառն հաշվեկշռային արժեքի դիմաց, և զուտ գումարը վերաձևակերպվում է մինչև ակտիվի վերագնահատված գումարը: Այդ մեթոդը կիրառվում է, երբ ակտիվը վերագնահատվում է շուկայի վրա հիմնված վկայությունների հիման վրա որոշված շուկայական արժեքով.

2) 
վերաձևակերպվում է ակտիվի համախառն հաշվեկշռային արժեքի փոփոխությանը համամասնորեն այնպես, որ ակտիվի հաշվեկշռային արժեքը վերագնահատումից հետո հավասարվում է դրա վերագնահատված գումարին: Այդ մեթոդը  կիրառվում է, երբ ակտիվը վերագնահատվում է մաշեցված փոխարինման արժեքի գործակցի միջոցով (օրինակ` սահմանամերձ գոտում գտնվող գրասենյակային շենքը, որի շուկայական արժեքի վերաբերյալ չկան շուկայական վկայություններ):

2.1.4.5 Եթե հողամասի և շենքի հաշվեկշռային արժեքը վերագնահատման հետևանքով աճում է, աճը ուղղակիորեն ճանաչվում է զուտ ակտիվներում (սեփական կապիտալում) և կուտակվում է վերագնահատումից արժեքի աճի հոդվածում: Այնուամենայնիվ, եթե այդ աճը վերականգնում է նույն ակտիվի նախկին վերագնա​հատումների արդյունքում առաջացած նվազումը` այն ճանաչվում է հավելուրդում կամ պակասուրդում` այն չափով, որով նախապես նվազումը ճանաչվել էր հավելուրդում կամ պակասուրդում:

2.1.4.6 Եթե հողամասի և շենքի հաշվեկշռային արժեքը վերագնահատման հետևանքով նվա-զում է, նվազումը ճանաչվում է հավելուրդում կամ պակասուրդում: Այնուամենայնիվ, նվազումը ուղղակիորեն ճանաչվում է զուտ ակտիվներում (սեփական կապիտալում) այն գումարի չափով, որը չի գերազանցում այդ ակտիվի գծով վերագնահատումից արժեքի աճի առկա կրեդիտային մնացորդը: Զուտ ակտիվներում (սեփական կապիտա​լում) ճանաչված նվազումը պակասեցնում է  վերագնահատումից արժեքի աճի հոդվածում կուտակված գումարը:

2.1.4.7 Շենքերի վերագնահատումից արժեքի աճը, որը ներառված էր զուտ ակտիվներում (սեփական կապիտալում), ուղղակիորեն վերագրվում է կուտակված հավելուրդին կամ պակասուրդին, կազմակերպության կողմից շենքերի օգտագործմանը զուգընթաց: Զուտ ակտիվներին (սեփական կապիտալին) վերագրվող գումարի մեծությունը կլինի շենքերի վերագնահատված հաշվեկշռային արժեքի հիման վրա հաշվարկված մաշվածության և ակտիվների սկզբնական արժեքի հիման վրա հաշվարկված մաշվածության միջև եղած տարբերությունը: Այն դեպքում, երբ ապաճանաչվում է ամբողջովին չմաշված շենքը, վերագնահատումից արժեքի աճի մնացորդը, որը ներառված էր զուտ ակտիվներում (սեփական կապիտալում), ապաճանաչման պահին ուղղակիորեն վերագրվում է կուտակված հավելուրդին կամ պակասուրդին: 
2.1.4.8 Հողամասերի վերագնահատումից արժեքի աճը, որը ներառված էր զուտ ակտիվներում 
(սեփական կապիտալում), ապաճանաչման պահին ուղղակիորեն վերագրվում է 
կուտակված հավելուրդին կամ պակասուրդին:
2.1.5 Հիմնական միջոցների մաշվածություն
2.1.5.1 Հիմնական միջոցի միավորը մաշեցվում է իր օգտակար ծառայության ընթացքում: Հիմնական միջոցի միավորի մաշվող գումարը պար​բե​րա​բար բաշխ​վում է ակտիվի օգ​տակար ծառայության ըն​թաց​քում: Մաշվող գումարը ակտիվի սկզբնական արժեքն է կամ դրան փոխարինող այլ գումարը:

2.1.5.2 Օգտակար ծառայությունը`
1) նոր հիմնական միջոցի համար` դրա նորմատիվային օգտակար ծառայու​թյունն է. 
2) նախկինում օգտագործված (հին) հիմնական միջոցի համար` մնացոր​դային   նորմատիվային օգտակար ծառայությունն է, որը նորմատիվային օգտակար ծառայության այն մասն է, որի ընթացքում ակնկալվում է որ այդ հիմնական միջոցը կօգտագործվի: 

2.1.5.3 Նորմատիվային օգտակար ծառայությունը սահմանում է հաշվապահական հաշվառումը կարգավորող լիազոր մարմինը: Նորմատիվային օգտակար ծառայությունը այն ժամանակաշրջանն է, որի ընթացքում նոր հիմնական միջոցները մաշեցվելու են: Հայաստանի Հանրապետության ֆինանսների նախարարի 2016թվականի հունվարի 8-ի թիվ 3-Ն հրամանով հաստատված է նորմատիվային օգտակար ծառայության ժամկետները՝ ըստ հիմնական միջոցների տեսակների:
2.1.5.4 Հաշվապահական հաշվառումը կարգավորող լիազոր մարմինը կարող է փոփոխել հիմնական միջոցի օգտակար ծառայությունը: Օգտակար ծառայության փոփոխությունը հաշվառվում է որպես հաշվապահական հաշվառման գնահատումներում փոփոխություն (տես «Փոփոխություններ հաշվապահական հաշվառման քաղաքականությունում, փոփոխու​թյուններ հաշվապահական հաշվառման գնահատումներում, նախորդ ժամանակաշրջանի սխալների ուղղումներ»  2.77-րդ բաժինը):
2.1.5.5 Հիմնական միջոցի մաշվածությունը սկսում է հաշվարկվել, երբ այն մատչելի է օգտագործ​ման համար, այսինքն՝ երբ այն գտնվում է այն վայրում և այնպիսի վիճակում, որն ան​հրաժեշտ է հիմնական միջոցը կազմակերպության ղեկավարության նախա​նշած նպատակով օգտագործելու հա​մար: Ակտիվի մաշվածության հաշվարկումը դադարում է, երբ ակտիվը ապա​ճանաչվում է: Մաշվածության հաշվարկը չի դադարում այն դեպքում, երբ ակտիվը գտնվում է պարապուրդի մեջ կամ հանվում է ակտիվ օգտա​գոր​ծումից, բացառությամբ, եթե ակտիվը ամ​բողջությամբ մաշեցվել է: 

2.1.5.6 Հիմնական միջոցի մաշվածությունը հաշվարկվում է գծային մեթոդով, որը մաշվածության հավասարաչափ բաշխումն է դրա օգտակար ծառայության ընթացքում: 
2.1.5.7 Յուրաքանչյուր ժամանակաշրջանի մաշվածության գումարը ճանաչվում է հավե​լուր​դում կամ պակասուրդում, բացառությամբ, եթե այն ներառվում է մեկ այլ ակտիվի հաշվեկշռային արժեքում:

2.1.6 Հիմնական միջոցների ապաճանաչում 
2.1.6.1 Հիմնական միջոցների միավորի հաշվեկշռային արժեքը ապաճանաչվում է (դուրս է գրվում ֆինանսական վիճակի մասին հաշվետվությունից), երբ.

1)
այն օտարվում է, կամ`
2)
այն ընդմիշտ դուրս է հանվում օգտագործումից, և ապագա ոչ մի տնտեսական օգուտ կամ օգտակար պոտենցիալ դրա օգտագործումից կամ օտարումից չի ակնկալվում:
2.1.6.2 Հիմնական միջոցի միավորի ապաճանաչումից առաջացող օգուտը կամ վնասը ներառվում է հավելուրդում կամ պակասուրդում, երբ այդ միավորը ապաճանաչվում է: Այդպիսի օգուտները չեն դասակարգվում որպես հասույթ:

2.1.6.3 Եթե հիմնական միջոցի միավորի մասի (բաղկացուցիչի) փոխարինման ծախսումները 2.1.2.5-րդ պարագրաֆի համաձայն ավելացվում է հիմնական միջոցի միավորի հաշվեկշռային արժեքին, ապա փոխարինվող մասի (բաղկացուցիչի) հաշվեկշռային արժեքը ապա​ճա​նաչ​վում է: Փոխարինվող մասը (բաղկացուցիչը) գնահատվում է այդ հիմ​նա​կան միջոցի հաշվեկշռային արժեքում փոխարինվող մասի (բաղկացուցիչի) տեսա​կարար կշռին համապատասխան: Եթե հնարավոր չէ որոշել փոխարինվող մասի (բաղկացուցիչի) հաշվեկշռային արժեքը, ապա որպես փոխարինվող մասի (բաղկացուցիչի) հաշվեկշռային արժեքի որոշման ցուցանիշ վերցվում է փոխարինող (նոր տեղադրվող) մասի (բաղկացուցիչի)` ձեռք բերման կամ կառուցման պահի դրությամբ հավեկշռային արժեքը:

2.1.6.4 Այն դեպքերում, երբ անպիտան է դարձել հիմնական միջոցի ա​ռան​ձին մասը (բաղ​կա​ցու​ցիչը) (մասնակի լուծարում), ապա ապաճանաչվող մասը (բաղկացուցիչը) գնա​հատ​վում է այդ հիմնական միջոցի հաշվեկշռային ար​ժե​քում ապաճանաչվող մասի (բաղ​կացուցիչի) տեսա​կա​րար կշռին համապատասխան:

2.1.6.5 Հիմնական միջոցի միավորի (կամ միավորի մասի (բաղկացուցիչի)) ապաճանաչումից օգուտը կամ վնասը որոշվում է որպես միավորի (կամ միավորի մասի (բաղկացուցիչի)) օտարումից զուտ մուտքերի (եթե առկա են) և հաշվեկշռային արժեքի միջև տարբերություն: 
2.1.7 Փոքրարժեք կամ արագամաշ առարկաներ
2.1.7.1 Փոքրարժեք կամ արագամաշ առարկաները նյութական ակտիվներ են, որոնք չեն բավարարում 2.1.1.1 պարագրաֆի հիմնական միջոցների սահմանման 2-րդ կամ 3-րդ կետերի պահանջներին:
2.1.7.2 Փոքրարժեք կամ արագամաշ առարկաները հաշվառվում են որպես պաշար և ճանաչվում են որպես ծախս (ծախսում) շահագործման հանձնման պահին։ Պահեստամասերը հաշվառ​վում են որպես պաշարներ և ճա​նաչվում են որպես ծախս (ծախսում)` սպառ​մա​նը զուգընթաց:

2.2 Ոչ նյութական ակտիվներ
2.2.1 Ոչ նյութական ակտիվների սահմանումը
2.2.1.1 Ոչ նյութական ակտիվը ֆիզիկական սուբստանցիայից զուրկ որոշելի (իդենտի​ֆի​​կացվող) ոչ դրա​մային ակտիվ է, որն առկա է ավելի քան մեկ տարվա ընթացքում շարունակական կամ պարբերաբար օգ​տագոր​ծելու համար:

2.2.2 Ոչ նյութական ակտիվների ճանաչումը
2.2.2.1 Ոչ նյութական ակտիվը ճանաչվում է որպես ակտիվ, երբ՝

1)
հավանական է, որ ակտիվին վերագրելի ակնկալվող ապագա տնտեսական օգուտները կամ օգտակար պոտենցիալը կհոսեն կազմակերպություն,
2)
ակտիվի սկզբնական արժեքը կամ իրական արժեքը կարող է արժանահավատորեն չափվել,
3)
ակտիվը ոչ նյութական միավոր գծով կազմակերպության ներսում կատարված ծախսումների արդյունք չէ:

2.2.2.2 Կազմակերպությունը գնահատում է ակնկալվող ապագա տնտեսական օգուտների կամ օգտակար պոտենցիալի հավանականությունը՝ կիրառելով խելամիտ և հիմնավորված ենթադրություններ, որոնք արտացոլում են ղեկավարության` այն տնտեսական պայմանների ամբողջական կազմի լավագույն գնահատականը, որոնք առկա կլինեն ակտիվի օգտակար ծառայության ընթացքում:

2.2.3 Սկզբնական չափում

2.2.3.1 Ոչ նյութական ակտիվը սկզբնապես պետք է չափվի սկզբնական արժեքով` համաձայն 2.2.3.2-2.2.3.8-րդ պարագրաֆների:

Առանձին ձեռքբերում
2.2.3.2 Առանձին ձեռք բերված ոչ նյութական ակտիվի սկզբնական արժեքը ներառում է`
1) 
գնման գինը, ներառյալ ներկրման տուրքերն և գնման չփոխհատուցվող հարկերը` հանած առևտրային զեղչերը և արտոնությունները:

Ընդ որում, ոչ նյութական ակտիվի գնման գինը ճանաչման ամսաթվի դրությամբ անհապաղ վճարման գնի համարժեքն է: Եթե ձեռք բերված ոչ նութական ակտիվի դիմաց վճարումը վճարման նորմալ պայմաններով նախատեսված ժամկետից հետա​ձգ​վում է, ապա անհապաղ վճարման գնի համարժեքի և ընդհանուր վճարում​ների տարբերությունը ճանաչվում է որպես տոկոսային ծախս,
2)
ակտիվն իր նպատակային օգտագործման վիճակին բերելու հետ կապված ցանկացած ուղղակիորեն վերագրելի ծախսում: Սա կարող է ներառել աշխատակիցների հատուցումների գծով ծախսումները, մասնագիտական վճարների գծով ծախսումները,որոնք անմիջականորեն կապված են ակտիվն իր աշխատանքային վիճակին բերելու հետ, ինչպես նաև ակտիվի պատշաճ աշխատանքի թեստավորման ծախսումները:

2.2.3.3 Ոչ նյութական ակտիվի սկզբնական արժեքում չեն ներառվում մասնավորապես հետևյալ ծախսումները`

1) 
նոր ծառայություն ներդնելու հետ կապված ծախսումները (ներառյալ գովազդի և առաջխաղացման գծով ծախսումները),
2) 
նոր վայրում կամ հաճախորդների նոր խմբի հետ գործունեություն իրականացնելու ծախսումները (ներառյալ աշխատակիցների պատրաստման և վերապատրաստման գծով ծախսումները),
3) 
վարչական և այլ ընդհանուր վերադիր ծախսումները,
4)
փոխառության ծախսումները:
2.2.3.4 Ոչ նյութական ակտիվի հաշվեկշռային արժեքում ծախսումների ճանաչումը դադարեցվում է, երբ ակտիվը գտնվում է այնպիսի վիճակում է, որն անհրաժեշտ է, որպեսզի այն հնարավոր լինի օգտագործել ղեկավարության նախանշած նպատակներով: Հետևաբար, ոչ նյութական ակտիվի օգտագործման կամ վերագործարկման ընթացքում կրած ծախսումները չեն ներառվում այդ ակտիվի հաշվեկշռային արժեքում:
Չփոխանակվող գործարքների միջոցով ձեռք բերված ոչ նյութական ակտիվներ

2.2.3.5 Չփոխանակվող գործարքների միջոցով ձեռք բերված ոչ նյութական ակտիվի սկզբնական արժեքը դրա իրական արժեքն է` ձեռքբերման ամսաթվի դրությամբ:

2.2.3.6 Սովորաբար ոչ նյութական ակտիվի իրական արժեքը շուկայի վրա հիմնված վկայությունների հիման վրա որոշված շուկայական արժեքն է: Եթե առկա չեն շուկայի վրա հիմնված վկայություններ, ապա ոչ նյութական ակտիվի իրական արժեքը որոշվում է նրա ներկա արժեքով: Ակտիվի ներկա արժեքը այն դրամական միջոցների ապագա զուտ ներհոսքերի ներկա զեղչված արժեքն է, որոնք ակնկալվում է, որ կստեղծի այդ ակտիվը կազմակերպության սովորական գործունեության ընթացքում:

Ձեռքբերում` որպես կազմակերպության միավորման մաս

2.2.3.7 Եթե ոչ նյութական ակտիվը ձեռք է բերվում կազմակերպության միավորման արդյունքում, այդ ոչ նյութական ակտիվի սկզբնական արժեքը դրա իրական արժեքն է` ձեռքբերման ամսաթվի դրությամբ:

Ակտիվների փոխանակումներ

2.2.3.8 Երբ ոչ նյութական ակտիվը ձեռք է բերվել` փոխանակելով ոչ դրամական ակտիվի կամ ակտիվների, կամ դրամական և ոչ դրամական ակտիվների համակցության հետ, ոչ նյութական ակտիվի սկզբնական արժեքը չափվում է իրական արժեքով, բացառությամբ, երբ ոչ ստացված, և ոչ էլ տրված ակտիվի իրական արժեքը հնարավոր չէ արժանահավատորեն չափել: Ձեռք բերված ոչ նյութական ակտիվը չափվում է այս կերպ, նույնիսկ, եթե կազմակերպությունը չի կարող անմիջապես ապաճանաչել տրված ակտիվը: Եթե ձեռք բերված ոչ նյութական ակտիվը չի չափվում իրական արժեքով, դրա սկզբնական արժեքը չափվում է տրված ակտիվի հաշվեկշռային արժեքով:
Ներստեղծված ոչ նյութական ակտիվներ

2.2.3.9 Ոչ նյութական միավորի գծով կազմակերպության ներսում կատարված ծախումները, ներառյալ հետազոտության և մշակման գործունեութ​յուն​ների համար կատարված բոլոր ծախսումները, ճանաչվում են որպես ծախս, երբ դրանք կատարվում են, բացառությամբ, երբ այդ ծախսումները ձևավորում է մեկ այլ այնպիսի ակտիվի սկզբնական արժեքի մասը, որը բավարարում է ՀՀՀՀՍ-ի ճանաչման չափանիշները:
2.2.3.10 Որպես նախորդ պարագրաֆի կիրառման օրինակներ՝ կազմակերպությունը հետևյալ միավորների վրա կատարված ծախսումները ճանաչում է որպես ծախս և չի ճանաչում այդ ծախումները որպես ոչ նյութական ակտիվներ`
1) 
խորագրերը, հրապարակումների անվանումները և ըստ էությամբ նմանատիպ միավորները,
2) 
գործունեությունների սկզբնավորման հետ կապված ծախսում​ներ, օրինակ` իրավաբանական անձ հիմնադրելու հետ կապված իրավաբանական և գործավարական ծախսումները
3) 
ուսուցման գծով ծախումները,
4) 
գովազդի և առաջխաղացման գծով ծախումները,
5) 
ամբողջ կազմակերպության կամ նրա մի մասի գտնվելու վայրը փոխելու կամ վերակազմավորելու գծով ծախումները,
2.2.4 Նախկինում կատարված ծախսեր, որոնք չպետք է ճանաչվեն որպես ակտիվ
2.2.4.1 Ոչ նյութական միավորի գծով ծախումները, որոնք կազմակերպության կողմից սկզբնապես ճանաչվել են որպես ծախս, ավելի ուշ ամսաթվի դրությամբ չեն ճանաչվում որպես ոչ նյութական ակտիվի սկզբնա​կան արժեքի մաս:
2.2.5 Ոչ նյութական ակտիվների չափումը ճանաչումից հետո

2.2.5.1 Ոչ նյութական ակտիվը որպես ակտիվ ճանաչվելուց հետո չափվում է սկզբնական արժեքով (ինքնարժեքով)` հանած կուտակված ամորտիզացիան:

2.2.6 Ոչ նյութական ակտիվների ամորտիզացիա
2.2.6.1 Բոլոր ոչ նյութական ակտիվները ամորտիզացվում են իրենց օգտակար ծառայության ընթացքում: Ոչ նյութական ակտիվի ամորտիզացվող գումարը  պարբերական հիմունքով բաշխ​վում է ակտիվի օգ​տակար ծառայության ըն​թաց​քում: Ամորտիզացվող գումարը ակտիվի սկզբնական արժեքն է:

2.2.6.2 Յուրաքանչյուր ժամանակաշրջանի ամորտիզացիայի գումարը ճանաչվում է հավելուրդում կամ պակասուրդում, բացառությամբ, եթե այն ներառվում է մեկ այլ ակտիվի հաշվեկշռային արժեքում:

Օգտակար ծառայություն

2.2.6.3 Ոչ նյութական ակտիվի օգտակար ծառայությունը այն ժամանակաշրջանն է, որի ընթացքում կազմակերպությունը ակնկալում է օգտագործել ակտիվը: 
2.2.6.4 Ոչ նյութական ակտիվների օգտակար ծառայությունը գնահատվում է այն պահին, երբ դրանք դառնում են մատչելի օգտագործման համար: Եթե կազմակերպությունն անկարող է կատարել ոչ նյութական ակտիվի օգտակար ծառայության արժանահավատ գնահատում, օգտակար ծառայությունը համարվում է տասը տարի: 
Ամորտիզացիայի ժամանակաշրջան և ամորտիզացիայի մեթոդ

2.2.6.5 Ոչ նյութական ակտիվի ամորտիզացիան սկսում է հաշվարկվել, երբ ոչ նյութական ակտիվը մատչելի է օգտագործման համար, այսինքն՝ երբ այն գտնվում է այնպիսի վայրում և վիճակում, որն անհրաժեշտ է` ղեկավարության նախանշած նպատակով այն օգտագործելու համար: Ամորտիզացիայի հաշվարկումը դադարեցվում է, երբ ակտիվն ապաճանաչվում է: 
2.2.6.6 Ոչ նյութական ակտիվի ամոր​տի​զացիան հաշ​վարկ​վում է գծային մե​թոդով:

Ամորտիզացիայի ժամկետի վերանայում

2.2.6.7 Ոչ նյութական ակտիվի օգտագործման փոփոխությունները,  ինչպես նաև շուկայական գների փոփոխությունները կարող են վկայել, որ ոչ նյութական ակտիվի օգտակար ծառայությունը ամենավերջին տարեկան հաշվետու ժամանակաշրջանից սկսած փոփոխվել է: Եթե առկա են նման հայտանիշ-ներ, կազմակերպությունը վերանայում է իր նախորդ գնահատումները և, եթե ընթացիկ ակնկալիքները տարբերվում են, փոփոխում է օգտակար ծառայությունը: Օգտակար ծառայության փոփոխությունը հաշվառվում է որպես հաշվապահական հաշվառման գնահատումներում փոփոխություն (տես «Փոփոխություններ հաշվապահական հաշվառման քաղաքականությունում, փոփոխու​թյուններ հաշվապահական հաշվառման գնահատումներում, նախորդ ժամանակաշրջանի սխալների ուղղումներ»  2.7-րդ բաժինը):
2.2.7 Ոչ նյութական ակտիվների ապաճանաչում 
2.2.7.1 Ոչ նյութական ակտիվը ապաճանաչվում է (դուրս է գրվում ֆինանսական վիճակի մասին հաշվետվությունից), երբ.

1)
այն օտարվում է (ներառյալ չփոխանակավող գործարքի միջոցով օտարումը), կամ`
2)
դրա օգտագործումից կամ օտարումից չի ակնկալվում ապագա տնտեսական օգուտներ կամ օգտակար պոտենցիալ:
2.2.7.2 Ոչ նյութական ակտիվի ապաճանաչումից առաջացող օգուտը կամ վնասը ներառվում է հավելուրդում կամ պակասուրդում, երբ այդ ակտիվը ապաճանաչվում է: Այդպիսի օգուտները չեն դասակարգվում որպես հասույթ:

2.2.7.3 Ոչ նյութական ակտիվի ապաճանաչումից օգուտը կամ վնասը որոշում է որպես ակտիվի օտարումից զուտ մուտքերի (եթե առկա են) և հաշվեկշռային արժեքի միջև տարբերություն:
2.3            Ներդրումային գույք
2.3.1 Ներդրումային գույքի սահմանումը
2.3.1.1 Ներդրումային գույքը այն հողն է կամ շենքը, կամ շենքի մի մասը, կամ և հողը և շենքը, որը պահվում է վարձակալական վճարներ վաստակելու կամ դրա արժեքի աճի, կամ էլ միաժամանակ այդ երկու նպատակ​ներով, այլ ոչ թե՝
1)
ապրանքների կամ ծառայությունների արտադրության (մատուցման) կամ մատա​կարարման, կամ վարչա​կան նպա​տակներով օգտագործելու համար, կամ`
2) 
սովորական գործունեության ընթացքում վաճառքի համար:

2.3.1.2 Ներդրումային գույք է նաև այն հողը, որը պահվում է ներկայումս չորոշված նպատակով ապագա օգտա​գործ​ման համար:

2.3.1.3 Այն դեպքերում, երբ գույքի մի մասը պահ​վում է վարձակալական վճարներ վաս​տա​կելու կամ արժեքի աճի նպա​տակով, իսկ մյուս մասը` ծառա​յությունների մատուցման  կամ վարչա​կան նպատակներով օգտագործելու համար, և եթե նշված մասերը կարող են առանձին վաճառվել (կամ առանձին տրվել ֆինանսական վարձա​կա​լու​թյան), ապա կազմակերպությունն այդ մասերը հաշվառում է առանձին-առանձին: Եթե նշված մասերը չեն կարող առանձին վա​ճառվել, ապա գույքը համարվում է ներդրումային գույք, միայն եթե ոչ նշա​նա​կա​լի մասն է պահվում ծառայությունների մա​տուց​ման կամ վարչական նպատակներով օգտա​գոր​ծելու համար: Հա​կառակ դեպքում այդ գույքը դիտարկվում է որ​պես հիմնական միջոց:

2.3.1.4 Այն դեպքերում, երբ կազմակերպությունն իր կողմից պահվող գույքի զբաղեցնողնե​րին մատուցում է լրացուցիչ ծառայություններ (օրինակ` պահակա​յին և շենքի շահագործման ծառայություններ), ապա կազմակերպությունը նման գույ​քը դիտում է որպես ներդրու​մային գույք, եթե այդ ծառայությունները տվյալ համա​ձայ​նության՝ որպես մեկ ամբողջության, ոչ նշանակալի մասն են կազմում: 

2.3.2 Ներդրումային գույքի ճանաչումը
2.3.2.1 Ներդրումային գույքի արժեքը ճանաչվում է որպես ակտիվ, երբ`

1)
հավանական է, որ այդ ներդրումային գույքի հետ կապված ապա​գա տնտեսա​կան օգուտները կամ օգտակար պոտենցիալը կհոսեն կազմակերպություն, և

2)
ներդրումային գույքի սկզբնական արժեքը կամ իրական արժեքը կարող է արժանա​հա​վա​տորեն չափվել:

2.3.2.2 Ճանաչման 2.3.2.1-ին պարագրաֆում նշված սկզբունքի համաձայն, կազմակերպությունը գնահատում է  իր ներդրումային գույքի գծով բոլոր ծախսումները դրանց կատարման պահին: Այդ ծախսումները ներառում են ներդրումային գույքի ձեռքբերման կամ կառուցման համար սկզբնապես կատարած ծախսումները և հետագայում կատարվող ծախսումները` կապված գույքի մասերի (բաղկացուցիչների) ավելացման, դրա մի մասի (բաղկացուցիչի) փոխարինման կամ գույքի սպասարկման հետ: 

2.3.2.3 Ներդրումային գույքի վրա նոր մասի (բաղկացուցիչի) ավելացման, կամ ներդրումային գույքի մասի (բաղկացուցիչի) փոխարինման ծախսումները ավելացվում է ներդրումային գույքի հաշվեկշռային արժեքին (կապիտալացվում են), եթե այդ ծախսումները բավարարում են 2.3.2.1-ին պարագրաֆում նշված ճանաչման չափանիշներին: Ներդրումային գույքի փոխարինված մասերը (բաղկացուցիչները) ենթակա են ապաճանաչման համաձայն 2.3.6.1-2.3.6.4-րդ պարագրաֆներում սահմանված մոտեցումների: 

2.3.2.4 Ներդրումային գույքի վրա կատարվող ամենօրյա սպասարկման ծախսումները (որոնք չեն բավարարում 2.3.2.1-ին պարագրաֆում սահմանված ճանաչման չափանիշներին) չեն ավելացվում ներդրումային գույքի հաշվեկշռային արժեքին (չեն կապիտալացվում):
2.3.3 Ներդրումային գույքի չափումը ճանաչման պահին
2.3.3.1 Ներդրումային գույքը սկզբնապես չափվում է իր սկզբնական արժեքով: Սկզբնապես չափումը ներառում է գործարքի հետ կապված ծախսումները: 
2.3.3.2 Ներդրումային գույքի սկզբնական արժեքը ներառում է դրա գնման գինը և ուղղակիորեն վերագրելի ծախսումները: Գնված, չփոխանակվող գործարքի միջոցով ձեռք բերված և սեփական ուժերով կառուցված ներդրումային գույքի չափումը ճանաչման պահին իրականացվում է նույն ձևով և մոտեցումներով, ինչ ձևով և մոտեցումներով իրականացվում է գնված, չփոխանակվող գործարքի միջոցով ձեռք բերված և սեփական ուժերով կառուցված հիմնական միջոցների չափումը ճանաչման պահին (տես 2.1.3.2-2.1.3.8-րդ պարագրաֆները):

2.3.4 Ներդրումային գույքի չափումը ճանաչումից հետո
2.3.4.1 Ներդրումային գույքը, որի իրական արժեքը կարող է արժանահավատորեն չափվել՝ առանց անհարկի ծախսումների կամ ջանքերի, յուրաքանչյուր հաշվետու ժամանակաշրջանի վերջի դրությամբ չափվում է իրական արժեքով՝ իրական արժեքում փոփոխությունները ճանաչելով հավելուրդում կամ պակասուրդում: Եթե ֆինանսական վարձակալության ներքո պահվող «գույքում մասնակցությունը» դասակարգվել է որպես ներդրումային գույք, իրական արժեքով հաշվառվող հոդվածը այդ մասնակցությունն է, այլ ոչ թե հիմքում ընկած գույքը: 
2.3.4.2 Եթե իրական արժեքի արժանահավատորեն չափումը ներդրումային գույքի հոդվածի համար այլևս հնարավոր չէ` առանց անհարկի ծախսումների կամ ջանքերի, կազմակերպությունը հետագայում այդ հոդվածը պետք է հաշվառի որպես հիմնական միջոց` «Հիմնական միջոցներ» 2.1-րդ  բաժնի համաձայն, մինչև իրական արժեքի արժանահավա​տորեն չափումը դառնա հնարավոր: Ներդրումային գույքի այդ ամսաթվի հաշվեկշռային արժեքը դառնում է դրա արժեքը՝ ըստ 2.1-րդ բաժնի: 
2.3.5 Ներդրումային գույքի վերադասակարգումը
2.3.5.1 Որպես ներդրումային դասակարգված գույքը վերադա​սա​կարգվում է ակտիվների այլ խմբի մեջ, կամ որպես ոչ ներդրումային գույք դասա​կարգված ակտիվը վերադասա​կարգվում է որպես ներդրումային գույք, երբ փոփոխվում է դրանց օգտագործման եղա​նակը, որի վկա​յու​թ​յուններն են`

1)
սեփականատիրոջ կողմից գույքի զբաղեցման մեկնարկը. Այդ դեպքում ներդրումային գույքը վերադասակարգվում է որպես սեփականատիրոջ կողմից զբաղեցված գույք,
2)
գույքի բարելավման մեկնարկը` հետագայում այն վաճառելու մտադրությամբ. Այդ դեպքում ներդրումային գույքը վերադասակարգվում է որպես պաշար,
3)
 սեփականատիրոջ կողմից գույքի զբաղեցման ավարտը. Այդ դեպքում սեփականատիրոջ կողմից զբաղեցված գույքը վերադասակարգվում է որպես ներդրումային գույք,
4)
որպես պաշար դասակարգված գույքը այլ կողմին գործառնական վարձակալության (առևտրային հիմունքով) տալու մեկնարկը. Այդ դեպքում պաշարները վերադասակարգվում են որպես ներդրումային գույք:
2.3.5.2 Իրական արժեքով հաշվառվող ներդրումային գույքը որպես սե​փա​կանա​տիրոջ կողմից զբաղեցված գույք կամ պաշար վերա​դասա​կար​գելու դեպքում այդ գույքի սկզբնական (ելակետային) արժե​քը, «Հիմնական միջոցներ» 2.1-ին  բաժնի կամ «Պաշարներ» 2.4-րդ բաժնի համաձայն հետա​գայում հաշ​վառ​վելու նպատակով, պետք է լինի դրա իրական արժեքը՝ օգտա​​գործման եղանակը փոփո​խելու ամսաթվի դրությամբ:

2.3.5.3 Եթե սեփականատիրոջ կողմից զբաղեցված գույքը կամ պաշարը դառնում է ներդրումային գույք, որը հաշվառվելու է իրական արժեքով, ապա այդ ներդրումային գույքի սկզբնական (ելակետային) արժեքը սեփականատիրոջ կողմից զբաղեցված գույքի կամ պաշարի հաշվեկշային արժեքն է` օգտագործման եղանակը փոխելու ամսաթվի դրությամբ:
2.3.6 Ներդրումային գույքի օտարումը

2.3.6.1 Ներդրումային գույքի հաշվեկշռային արժեքը ապաճանաչվում է (դուրս է գրվում ֆինանսական վիճակի մասին հաշվետվությունից), երբ`
1)
 այն օտարվում է, կամ`
2) 
այն ընդմիշտ դուրս է հանվում օգտագործումից, և ապագա ոչ մի տնտեսական օգուտ կամ օգտակար պոտենցիալ դրա օգտագործումից կամ օտարումից չի ակնկալվում:

2.3.6.2 Ներդրումային գույքի ապաճանաչումից առաջացող օգուտը կամ վնասը ներառվում է հավելուրդում կամ պակասուրդում: Այդպիսի օգուտները չեն դասակարգվում որպես հասույթ:
2.3.6.3 Եթե ներդրումային գույքի մասի (բաղկացուցիչի) փոխարինման ծախսումները 2.3.2.3-րդ պարագրաֆի համաձայն ավելացվում է հիմնական միջոցի միավորի հաշվեկշռային արժեքին, ապա փոխարինվող մասի (բաղկացուցիչի) հաշվեկշռային արժեքը ապա​ճա​նաչ​վում է: Փոխարինվող մասը (բաղկացուցիչը) գնահատվում է այդ ներդրումային գույքի հաշվեկշռային արժեքում փոխարինվող մասի (բաղկացուցիչի) տեսա​կարար կշռին համապատասխան: Եթե հնարավոր չէ որոշել փոխարինվող մասի (բաղկացուցիչի) հաշվեկշռային արժեքը, ապա որպես փոխարինվող մասի (բաղկացուցիչի) հաշվեկշռային արժեքի որոշման ցուցանիշ վերցվում է փոխարինող մասի (բաղկա​ցուցիչի)` ձեռք բերման կամ կառուցման պահի դրությամբ հավեկշռային արժեքը:
2.3.6.4 Այն դեպքերում, երբ անպիտան է դարձել ներդրումային գուքի ա​ռան​ձին մասը (բաղ​կա​ցու​ցիչը) (մասնակի լուծարում), ապա ապաճանաչվող մասը (բաղկացուցիչը) գնա​հատ​վում է այդ հիմնական միջոցի հաշվեկշռային ար​ժե​քում ապաճանաչվող մասի (բաղ​կացուցիչի) տեսա​կա​րար կշռին համապատասխան:
2.4 Պաշարներ
2.4.1 Պաշարների սահմանումը
2.4.1.1 Պաշարները այն ակտիվներն են, որոնք`

1)
հումքի կամ նյութերի ձևով են` արտադրության ընթացքում օգտագործելու համար.
2)
արտահայտված են հումքի կամ նյութերի ձևով ` ծառայություններ մատուցելու ընթացքում օգտագործելու կամ բաշխելու համար.
3)
պահվում են սովորական գործունեության ընթացքում վաճառքի կամ բաշխման համար, կամ

4) 
 պաշար են հանդիսանում նաև 2.1.7 պարագրաֆով սահմանված փոքրարժեք կամ արագամաշ առարկաները:

2.4.1.2 Ծառայություն մատուցող կազմակերպության դեպքում պաշարները ներառում են ծառայու​թյան ծախսումները (տես 2.4.5-րդ պարագրաֆը), որոնց գծով կազմակերպությունը դեռևս չի ճանաչել համապատասխան հասույթը (հասույթի ճանաչման վերաբերյալ մոտեցումները ներկայացված են «Ծառայությունների մատուցումից հասույթի ճանաչումը» 2.5.4-րդ ենթաբաժնում):

2.4.2 Պաշարների ճանաչումը 

2.4.2.1 Պաշարը ճանաչվում է որպես ակտիվ, երբ`

1)
հավանական է, որ դրա հետ կապված ապագա տնտեսական օգուտները կամ օգտակար պոտենցիալը կհոսեն դեպի կազմակերպություն, և

2)
դրա սկզբնական արժեքը կամ իրական արժեքը կարող է արժանա​հա​վատորեն չափվել:

2.4.2.2 Այն պաշարները, որոնց օգտագործումից կազմա​կեր​պությունը տնտեսական օգուտ​​ների կամ օգտակար պոտենցիալի ներհոսք չի ակնկալում, չեն ճանաչվում:

2.4.3 Պաշարների չափումը ճանաչման պահին
2.4.3.1 Պաշարները սկզբնապես չափվում են իրենց սկզբնական արժեքով (ինքնարժեքով):

2.4.3.2 Եթե պաշարները ձեռք են բերվել չփոխանակվող գործարքով, դրանց սկզբնական արժեքը (ինքնարժեքը) չափվում է այդ պաշարների ձեռքբերման ամսաթվի դրությամբ իրա​կան արժեքով:

2.4.4 Պաշարների սկզբնական արժեքը (ինքնարժեքը)
2.4.4.1 Պաշարների սկզբնական արժեքը (ինքնարժեքը) ներառում է`

1)
պաշարների ձեռքբերման ծախսումները.
2)
պաշարների վերամշակման ծախսումները, և

3)
պաշարները ներկա գտնվելու վայր և վիճակի բերելու հետ կապված բոլոր այլ ծախսում​ները:

Պաշարների ձեռքբերման ծախսումները

2.4.4.2 Պաշարների ձեռքբերման ծախսումները ներառում են ձեռքբերման գինը,  ինչպես նաև տրանսպորտային, բեռնման-բեռնաթափման և այլ ծախսումները, որոնք ուղղակիորեն կապված են ապրանքների, հումքի և նյութերի ձեռքբերման հետ: Ձեռք բերման ծախսումները որոշելիս առևտրային զեղչերը, գների իջեցումները և նմանատիպ այլ ճշգրտումները հանվում են: 
2.4.4.3 Վճարման նորմալ պայմաններում ձեռքբերման գնի և վճարված գումարի տարբերությունը (ձեռքբերման դիմաց վճա​րումը հետաձգելու հետևանքով ավել վճարված գու​մարները) ճանաչվում է որպես տոկոսային ծախս ֆինանսավորման ամբողջ ժամանակաշրջանի ընթացքում և չի ավելացվում պաշարների սկզբնական արժեքին (ինքնարժեքին): 

Պաշարների սկզբնական արժեքում (ինքնարժեքում) ներավող այլ ծախսումներ

2.4.4.4 Այլ ծախսումները պաշարների ինքնարժեքում ներառվում են միայն այնքանով, որքանով դրանք կատարվել են պաշարները ներկա գտնվելու վայր և պատշաճ վիճակի բերելու համար: 

Ծառայություններ մատուցող կազմակերպությունների պաշարների սկզնական արժեքը (ինքնարժեքը) 
2.4.4.5 Ծառայություն մատուցող կազմակերպության դեպքում պաշարները ներառում են ծառայու​թյան ծախսումները, որոնց գծով կազմակերպությունը դեռևս չի ճանաչել համապատասխան հասույթը (հասույթի ճանաչման վերաբերյալ մոտեցումները ներկայացված են «Ծառայությունների մատուցումից հասույթի ճանաչումը» 2.5.4-րդ ենթաբաժնում): Նման պաշարները չափվում են իրենց արտադրական ծախսումներով: Այդ ծախսումները բաղկացած են անմիջականորեն ծառայություն մատուցելու գործում զբաղված անձնակազմի աշխատուժի ծախսումներից, ներառյալ կառավարող տեխնիկական անձնակազմը, ինչպես նաև բաշխման ենթակա վերադիր ծախսումներից: Ծառայություն մատուցելու գործում չզբաղված անձնակազմի աշխատուժի ծախսումները չեն ներառվում պաշարների ինքնարժեքում: Բաշխման (իրացման) և ընդհանուր վարչական անձնակազմի հետ կապված աշխատուժի և այլ ծախսումները չեն ներառվում պաշարների սկզբնական արժեքում (ինքնարժեքում), այլ ճանաչվում են որպես ծախս դրանց կատարման ժամանակաշրջանում: 

2.4.5 Պաշարների հաշվառման բանաձևերը
2.4.5.1 Փոխադարձ փոխարկելի չհանդիսացող պա​շար​ների, ինչպես նաև հատուկ ծրագրերի համար նախա​տեսված և արտադրված ապրանքների կամ ծառայություն​ների միավորի սկզբնական արժեքը (ինքնարժեքը) որոշվում է դրանց կոնկրետ ծախսումների հստակ առանձնացման միջոցով:

2.4.5.2 Փոխադարձ փոխարկելի հանդիսացող պաշարների արժեքը որոշվում է «Առաջինը մուտք` առաջինը ելք» (ՖԻՖՈ) բանաձևով:
2.4.6 Պաշարների չափումը ճանաչումից հետո

2.4.6.1 Պաշարները որպես ակտիվ ճանաչվելուց հետո չափվում են իրենց սկզբնական արժեքով (ինքնարժեքով), բացառությամբ ռազմավարական պաշարների:

2.4.6.2 Ռազմավարական պաշարները որպես ակտիվ ճանաչվելուց հետո, յուրաքանչյուր հաշվետու ժամանակաշրջանի վերջի դրությամբ, չափվում են իրական արժեքով:
Իրական արժեք

2.4.6.3 Յուրաքանչյուր հաշվետու ժամանակաշրջանի վերջի դրությամբ ռազմավարական պաշարների իրական արժեքը որոշելիս՝ կազմակերպությունը դիտարկում է հետևյալը`

1)  
եթե գոյություն չունի գործող շուկա, կազմակեր​պությունն իրական արժեքը որոշելիս կիրառում է ամենավերջին շուկայական գործարքի գինը` պայմանով, որ գործարքի ամսաթվի և հաշվետու ժամանակաշրջանի վերջի միջև ընկած ժամանակաշրջանում տնտեսական պայմանների նշանակալի փոփոխություն տեղի չի ունեցել:

2.4.7 Պաշարների ծախս ճանաչումը
2.4.7.1 Պաշարների վաճառքի, փոխանակման կամ բաշխման դեպքում դրանց հաշվե​կշռա​յին արժեքը ճանաչվում է որպես ծախս այն ժամանակաշրջանում, երբ ճանաչվում է դրանց հետ կապված հասույթը: Եթե պաշարների հետ կապված առկա չէ համապատասխան հասույթ, ապա ծախսը ճանաչվում է ապրանքները բաշխելիս կամ համա​պատասխան ծառայությունը մատուցելիս:

2.4.7.2 Պաշարների գծով բոլոր կորուստները (պակասորդներ, փչացումներ և այլն) ճանաչվում են որպես ծախս դրանց տեղի ունենալու (հայտնաբերելու) ժամանա​կաշրջանում:
2.5 Փոխանակվող գործարքներից հասույթ
2.5.1 Փոխանակվող գործարքներ
2.5.1.1 Փոխանակվող գործարքները այնպիսի գործարքներ են, որոնց դեպքում մի կազ​մա​կեր​պություն ստանում է ակտիվներ կամ ծառայություններ, կամ մարում է պարտավորություններ և դրանց դիմաց, որպես փոխանակում, մեկ այլ կազմակերպությանն ուղղակիորեն տալիս է դրանց մոտավորապես հավասար արժեքը (հիմնականում դրամական միջոցների, ապրանք​ների, ծառայությունների կամ ակտիվների օգտագործման տեսքով):

2.5.2 Հասույթի սահմանումը 

2.5.2.1 Հասույթը հաշվետու ժամանակաշրջանում տնտեսական օգուտների կամ օգտա​կար պոտենցիալի համախառն ներհոսքն է, որը հանգեցնում է զուտ ակտիվ​ների (սեփական կապիտալի) աճի, բացառությամբ սեփականատերերի կողմից ներ​դրումների հետևանքով զուտ ակտիվների (սեփական կապիտալի) աճի:

2.5.2.2 Կառավարության կամ այլ պետական մարմնի, կամ այլ երրորդ անձանց անունից, որպես գործակալ, հավաքագրված գումարները չեն հանգեցնում հասույթների առաջացման:

2.5.2.3 Ֆինանսավորման ներհոսքերը (մասնավորապես փոխառությունները), չեն բավարարում հասույթի սահմանմանը և դրանք ուղղակիորեն ներկայացվում են ֆինանսական վիճակի մասին հաշվետվությունում՝ ավելացվելով համապատասխան ակտիվների և պարտավորությունների մնացորդներին:

2.5.3 Հասույթի չափումը
2.5.3.1 Հասույթը չափվում է ստացված կամ ստացվելիք հատուց​ման իրական արժեքով: Ստաց​ված կամ ստացվելիք հատուցման իրա​կան արժեքը հաշվի է առնում կազմակեր​պու​թյան կողմից տրամադրվող ցանկացած առև​տրա​կան զեղչերի, ժամկետից շուտ վճարման զեղչերի և քանակային զիջումների գումարները:
Հետաձգված վճարում
2.5.3.2 Սովորաբար հատուցումն ունի դրամական միջոցների տեսք, իսկ հասույթ՝ ստացված կամ ստացվելիք դրամական միջոցների գումարն է: Այնուամենայնիվ, երբ դրամական միջոցների ստացումը հետաձգվում է, և համաձայնության արդյուն​քում գործարքը վերածվում է ֆինանսա​վորման գործարքի, հա​տուց​ման իրական արժեքը բոլոր ապագա ստացումների ներկա արժեքն է` որոշված պայմանական տոկոսադրույքի կիրառմամբ: Պայմանական տո​կո​սա​դրույքը ստորև նշվածներից առավել հստակորեն որոշելին է`

1) 
նման վարկունակություն ունեցող թողարկողի նմանատիպ ֆինանսական գործիքի համար գերակշռող տոկոսադրույք, կամ`
2) 
տոկոսադրույք, որը զեղչում է ֆինանսական գործիքի անվանական գումա​րը` այն հասցնելով ապրանքների կամ ծառայությունների ընթացիկ վաճառքի գնին:

2.5.3.3 Հատուցման իրական արժեքի և հատուցման անվանական գումարի տարբերությունը ճանաչվում է որպես տոկոսային հասույթ:
Ապրանքների և ծառայությունների փոխանակումներ

2.5.3.4 Հասույթ չի ճանաչվում, երբ ապրանքները կամ ծառայությունները փոխանակվում են նույնանման բնույթի և արժեքի ապրանքներով ու ծառայություններով:

2.5.3.5 Հասույթ ճանաչվում է, երբ ապրանքները վաճառվում են կամ ծառայությունները մատուցվում են` փոխանակվելով ոչ նմանատիպ ապրանքներով կամ ծառայություններով: Այդ դեպքում գործարքը չափվում է`

1) 
ստացված ապրանքների կամ ծառայությունների իրական արժեքով` ճշգրտված ցանկացած փոխանցված դրամական միջոցների կամ դրամական միջոցների համարժեք​ների գումարով.

2) 
եթե սույն պարագրաֆի 1)-ին կետում նշված գումարը հնարավոր չէ արժանահավատորեն չափել, ապա` տրված ապրանքների կամ ծառայու​թյուն​ների իրական արժեքով՝ ճշգրտված ցան​կացած փո​խանց​ված դրամական միջոցների կամ դրամական միջոցների համար​ժեքների գումարով, կամ

3) 
եթե ո՛չ ստացված ակտիվի, և ո՛չ էլ տրված ակտիվի իրական արժեքը հնարավոր չէ արժանահավատորեն չափել, ապա` տրված ակտիվի հաշվեկշռային արժեքով` ճշգրտված ցան​կացած փո​խանց​ված դրամական միջոցների կամ դրամական միջոցների համար​ժեքների գումարով:

2.5.4 Ծառայությունների մատուցումից հասույթի ճանաչումը
2.5.4.1 Երբ ծառայությունների մատուցման գործարքի արդյունքը հնարավոր է արժանա​հավատորեն գնահատել, գործարքից հասույթը ճանաչվում է՝ հաշվետու ժամանակաշրջանի վերջի դրությամբ գործարքի ավարտ​վածության աստիճանի հիման վրա: Գործարքի արդյունքը հնարավոր է արժանահավատորեն գնահատել, եթե բա​վարարվում են հետևյալ բոլոր պայմանները՝

1) 
հնարավոր է արժանահավատորեն չափել հասույթի գումարը,
2) 
հավանական է, որ գործարքի հետ կապված տնտեսական օգուտները կամ օգտակար պոտենցիալը կհոսեն դեպի կազմակեր​պություն,
3) 
հնարավոր է արժանահավատորեն չափել հաշվետու ժամանակաշրջանի վերջի դրությամբ գործարքի ավարտվածության աստիճանը, 

դ) 
հնարավոր է արժանահավատորեն չափել գործարքի համար կատար​ված և գործարքն ավարտելու համար անհրաժեշտ ծախսումները:

2.5.4.2 Գործարքի ավարտվածության աստիճանը կարող է որոշվել տարբեր եղա​նակ​ներով: Կազմակերպությունը կիրառում է այն մեթոդը, որով հնարա​վոր է արժանա​հա​վատորեն չափել մատուցված ծառայությունները: Գործարքի բնույ​թից կախ​ված` այդ մեթոդները կարող են ներառել`

1) 
տվյալ ամսաթվի դրությամբ կատարված ծախսումների և գործարքի գնահատված ընդհանուր ծախսումների հարաբերակցությունը,
2) 
կատարված աշխատանքների ուսումնասիրությունը, 

գ)
տվյալ ամսաթվի դրությամբ մատուցված ծառայությունների ծավալի և մատուց​վե​լիք ծառայությունների ամբողջ ծավալի հարաբերակցությունը: 
2.5.4.3 Գործնական նկատառումներից ելնելով, երբ ծառայությունները տվյալ ժա​մանա​կաշրջանի ընթացքում մատուցվել են անորոշ քանակի գործո​ղութ​յուն​ների տեսքով, հասույթները նշված ժամանակաշրջանի ընթացքում ճանաչ​վում են գծային մեթո​դով, եթե չկա որևէ այլ մեթոդ, որով ավելի լավ է ներկայացվում ավարտվածության աստիճանը:

2.5.4.4 Երբ ծառայությունների մատուցման գործարքի արդյունքը հնարավոր չէ արժանա​հավատորեն գնահատել, հասույթը ճանաչվում է միայն ճանաչված այն ծախսում​ների չափով, որոնք կփոխ​հատուցվեն:

2.5.4.5 Երբ գործարքի արդյունքը հնարավոր չէ արժանահավատորեն գնահատել, և հավա​նական չէ, որ կրած ծախսումները կփոխհատուցվեն, հա​սույթը չի ճանաչվում, իսկ կատարված ծախսումները ճանաչվում են որպես ծախս: Երբ անորո​շություն​ները, որոնք խոչընդոտում էին գործարքի արդ​յունք​ների արժանահավատորեն գնա​հատմանը, այլևս գոյություն  չունեն, հա​սույթը ճանաչվում է 2.5.4.1-ին պարագրաֆի համաձայն:

2.6 Չփոխանակվող գործարքներից հասույթ (հարկեր և տրանսֆերտներ)

2.6.1 Չփոխանակվող գործարքներ
2.6.1.1 Չփոխանակվող գործարքները այնպիսի գործարքներ են, որոնք չեն հանդիսանում փոխանակվող գոր​ծարքներ: Չփոխանակվող գործարքի դեպքում կազմակեր​պու​թյունը մեկ այլ կազմակերպությունից կամ ստանում է արժեք` առանց մոտա​վո​րա​պես հավասար արժեքը որպես փոխանակում ուղղակիորեն տալու, կամ տալիս է արժեք` առանց մոտավորապես հավասար արժեքը որպես փոխանակում ուղղա​կի​որեն ստանալու:

2.6.1.2 Այն գործարքները, որոնց դեպքում կազմակերպությունը ստանում է միջոցներ և այդ միջոցների դիմաց ուղղա​կի​որեն չի տրամադրում որևէ փոխհատուցում կամ տրա​մադրում է չնչին փոխ​հա​տու​ցում, միանշանակորեն համարվում են չփոխա​նակ​վող գործարքներ:

2.6.2 Հասույթի սահմանումը
2.6.2.1 Հասույթը կազմակերպության կողմից հաշվետու ժամանակաշրջանում ստացված կամ ստացվելիք տնտեսական օգուտների կամ օգտակար պոտենցիալի համա​խառն ներհոսքն է, որը հանգեցնում է զուտ ակտիվ​ների (սեփական կապիտալի) աճի, բացառությամբ սեփականա​տե​րերի կողմից ներդրումների հետ​ևան​քով զուտ ակտիվների (սեփա​կան կա​պի​տալի) աճի: 

2.6.2.2 Կառավարության կամ այլ պետական մարմնի, կամ այլ երրորդ անձանց անունից, որպես գործակալ, հավաքագրված գումարները չեն հանգեցնում հասույթների առաջացման:

2.6.2.3 Չփոխանակվող գործարքներից հասույթների հիմնական մասը` հարկերը և տրանսֆերտներն են:

2.6.3 Չփոխանակվող գործարքի հետ կապված ակտիվների ճանաչումը և չափումը սկզբնական ճանաչման պահին
2.6.3.1 Չփոխանակվող գործարքից, բացառությամբ անհատույց ծառայու​թյուն​ներից, միջոցների ներ​հոսքը, որը բավարարում է ակտիվի սահմանմանը, ճանաչվում է որպես ակտիվ այն և միայն այն դեպքում, երբ`

1) 
հավանական է, որ ակտիվի հետ կապված ապագա տնտեսական օգուտները կամ օգտակար պոտենցիալը կհոսեն դեպի կազմակերպություն, և

2) 
ակտիվի իրական արժեքը հնարավոր է արժանահավատորեն չափել:

2.6.3.2 Չփոխանակվող գործարքի միջոցով ձեռք բերված ակտիվը սկզբնապես չափվում է իրական արժեքով` ձեռքբերման ամսաթվի դրությամբ: 

2.6.4 Չփոխանակվող գործարքներից հասույթի ճանաչումը և չափումը
2.6.4.1 Որպես ակտիվ ճանաչված չփոխանակվող գործարքից միջոցների ներհոսքը ճանաչվում է որպես հասույթ, բացառությամբ այն մասով, որ մասով այդ նույն ներհոսքի գծով ճանաչվում է պարտավորություն: 
2.6.4.2 Երբ կազմակերպությունը կատա​րում է որպես ակտիվ ճանաչ​ված չփոխա​նակ​վող գործարքից միջոց​​​​​​​​​​​ների ներհ​​ոսքի​​ գծով որպես պար​տա​վորություն ճանաչված ներկա պարտականո​​​ւթյունը, կազմակերպությունը նվազեցնում է ճանաչված պարտավորության հաշվեկշռ​​այ​​ին արժեք​ը և այդ նվազեց​մանը հավասար գումարի չափով ճանաչում է հասույթ:

2.6.4.3 Չփոխանակվող գործարքներից առաջացող հասույթը չափվում է կազմակերպու​թյան կողմից ճանաչված զուտ ակտիվների (սեփական կապիտալի) աճի գումարով:

2.6.5 Ներկա պարտականության ճանաչումը որպես պարտավորություն և սկզբնապես ճանաչման պահին այդ պարտավորության չափումը
2.6.5.1 Չփոխանակվող գործարքից առաջացող ներկա պարտականությունը, որը բավա​րա​​րում է պարտավորության սահմանմանը, ճանաչվում է որպես պարտա​վո​րություն այն դեպքում, երբ`

1) 
հավանական է, որ պարտա​կա​նու​թյունը մարելու համար կպահանջվի ապա​գա տնտե​սական օգուտներ կամ օգտակար պոտենցիալ մարմնավորող միջոց​ների արտահոսք, և

2) 
պարտականության գումարը կարող է արժանահավատորեն գնա​հատվել:

2.6.5.2 Որպես պարտավորություն ճանաչված գումարը հաշվետու ամսաթվի դրությամբ ներկա պարտականությունը մարելու համար պահանջվող գումարի լավագույն գնահատականն է: Գնահատականը հաշվի է առնում ճանաչման ենթակա պարտավորությունն առաջացնող իրադարձություններին առնչվող ռիսկերն ու անորոշություն​նե​րը: Երբ դրամի արժեքը ժամա​նակի մեջ էական է, պարտավորությունը չափվում է պարտականության մարման համար պահանջվող գումարի ներկա արժեքով:

2.6.6 Հարկեր
2.6.6.1 Հարկերը պետության համար հասույթ ապահովելու նպատակով հանրային հատ​վածի կազմակերպություններին օրենքով և/կամ կարգավորող օրենսդրությամբ սահմանված կարգով պարտադիր վճարվող կամ վճարվելիք տնտեսական օգուտները կամ օգտակար պոտենցիալն են: Հարկերը չեն ներառում օրենսդրության խախտման համար կիրառվող տուժանքները: 

Հարկերի հետ կապված ակտիվների ճանաչումը 

2.6.6.2 Կազմակերպությունը ճանաչում է հարկերի հետ կապված ակտիվը, երբ հարկվող դեպքը տեղի է ունենում և բավարարվում են ակտիվի ճանաչման չափանիշները:

Հարկվող դեպք

2.6.6.3 Հարկվող դեպք` դեպք, որը օրենսդիր, գործադիր կամ այլ մարմնի կողմից սահ​մանված կարգով սահմանվել է որպես հարկվող: Եթե այլ կերպ սահմանված չէ օրենք​ներով կամ կարգավորող օրենսդրությամբ, ընդունվում է, որ հարկվող դեպքը`

1) 
Անշարժ գույքի հարկ և փոխադրամիջոցների գույքահարկի համար ,այն ամսաթվի կամ ժամանակաշրջանի կետանցն է , որի դրությամբ կիրառվում է հարկը
2) 
մաքսատուրքի համար, մաքսային սահմանին մաքսազերծման ենթակա ապրանքների կամ ծառայությունների շարժն է,
Հարկերի գծով կանխավճարային մուտքեր

2.6.6.4 Հարկերի գծով միջոցները, որոնք ստացվում են նախքան հարկվող դեպքի տեղի ունենալը, ճանաչվում են որպես ակտիվ և պարտավորություն (կանխավճարային մուտքեր), քանի որ դեպքը, որն առաջացնում է հարկի նկատմամբ կազմա​կեր​պության իրավունք, դեռևս չի կատարվել և չեն բավարարվել հարկումից հասույթի ճանաչման չափանիշները (տես 2.6.6.2-րդ պարագրաֆը), չնայած այն հանգամանքին, որ կազմակերպությունն արդեն ունեցել է միջոցների ներհոսք:

Հարկվող գործարքներից առաջացող ակտիվների չափումը

2.6.6.5 Հարկվող գործարքներից առաջացող ակտիվները չափվում են ձեռքբերման ամսաթվի դրությամբ իրենց իրական արժեքով: Հարկվող գործարքներից առաջացող ակտիվ​ները չափվում են կազմակեր​պություն միջոցների ներհոսքի լավագույն գնահա​տականով: Հարկվող գործարքներից առաջացող ակտիվների չափման համար հիմք են   հանդիսանում՝
 1) հարկ վճարողների (հարկային գործակալների) կողմից համապատասխան մարմիններին ներկայացված հաշվետվությունները և հաշվարկները, եթե հարկերի հաշվարկման պատասխանատվությունը կրում են հարկ վճարողները (հարկային գործակալները), և 
2) 
համապատասխան մարմինների հաշվարկները (օրինակ` ֆիզիկական անձանցից գանձվող հողի հարկը և գույքահարկը), եթե հարկերի հաշվարկման պատասխանատվությունը կրում են այդ մարմինները: 
2.6.6.6 Այն դեպքում, երբ հարկային հաշվետվությունները և հաշվարկները ժամանակին չեն ներկայացվում, համապատասխան մարմինները հարկվող գործարքից առաջացող ակտիվները կարող են արժանահավատորեն չափել` կիրառելով նախորդ ժամանակաշրջաններում տվյալ հարկատուից տվյալ հարկատեսակի հավաքագրման փորձի վրա հիմնված վիճակագրական մոդելները:
2.6.6.7 Այն դեպքում, երբ հարկվող գործարքներից առաջացող ակտիվների և հասույթի՝ վիճակագրական մոդելների կիրառմամբ չափված գումարը տարբերվում է հետագա հաշվետու ժամանակաշրջաններում փաստացի որոշված գումարներից, նշված տարբերությունը (ճշգրտումը) ճանաչվում է տարբերության առաջացման ժամանակաշրջանում։
Հարկային համակարգի միջոցով վճարվող ծախսեր 

2.6.6.8 Հարկումից հասույթը որոշվում է համախառն գումարով: Այն չի նվազեցվում հարկա​յին համակարգի միջոցով վճարվող ծախսերի չափով: Հարկային համակարգի միջոցով վճարվող ծախսերը այն գումարներն են, որոնք հասանելի են բենեֆիցիարներին, անկախ այն հանգա​մանքից` նրանք հարկեր վճարում են, թե` ոչ:

2.6.7 Տրանսֆերտներ
2.6.7.1 Տրանսֆերտները չփոխանակվող գործարքներից ապագա տնտեսական օգուտների կամ օգտակար պոտենցիալի ներհոսքն է, բացառությամբ հարկերը: Տրանսֆերտները ներառում են դրամաշնորհներ, պարտքի ներումներ, տու​յժեր և տուգանք​ներ, նվիրատվություններ, անհատույց ապրանք​ներ և ծառայություններ: 

Տրանսֆերտներից առաջացող ակտիվների ճանաչումը

2.6.7.2 Կազմակերպությունը ճանաչում է տրանսֆերտների գծով ակտիվը, երբ փոխանց​վող միջոցները համապատասխա​նում են ակտիվի սահմանմանը և բավարարում են ակտիվի ճանաչման չափանիշներին:

2.6.7.3 Տրանսֆերտները բավարարում են ակտիվի սահմանմանը, երբ կազմա​կեր​պու​թյու​նը վերա​հսկում է միջոցները որպես անցյալում կատարված դեպքի (փոխանցում) արդյունք և ակն​կալում է այդ միջոցներից ստանալ ապագա տնտե​սական օգուտներ կամ օգտակար պոտեն​​ցիալ: Տրանսֆերտները բավարարում են ակտի​վի ճանաչման չափանիշներին, երբ հավանական է, որ տեղի կունենա միջոց​ների ներհոսք և դրանց իրական արժեքը կարող է արժանա​հավատորեն չափվել: Երբ պարտատերը ներում է պարտա​վորու​թյունը, առաջանում է նախկինում ճանաչված պարտավորության հաշ​վեկշռային արժեքի նվազում և նման դեպքերում, տրասնֆերտի արդյունքում ակտիվ ճանաչելու փոխարեն կազմակերպությունը նվազեցնում է պարտա​վո​րության հաշվեկշռային արժեքը:

Տրանսֆերտներից առաջացող ակտիվների չափումը
2.6.7.4 Տրանսֆերտներից առաջացող ակտիվները չափվում են ձեռքբերման ամսաթվի դրությամբ իրենց իրական արժեքով:
Պարտքի ներում

2.6.7.5 Կազմակերպությունը պարտքի ներման հետ կապված հասույթը ճանաչում է, երբ նախկինում ճանաչված պարտքը այլևս չի բավարարում պարտավո​րու​թյան սահմանմանը կամ պարտա​վորության ճանաչման չափա​նիշներին, պայմանով, որ պարտքի ներումը չի բավարարում սեփականատերերի կողմից ներդրումների սահմանմանը:

2.6.7.6 Պարտքի ներումից առաջացող հասույթը չափվում է ներված պարտքի իրական արժեքով: Նշվածը, սովորաբար, ներված պարտքի հաշվեկշռային արժեքն է:

Տույժեր և տուգանքներ

2.6.7.7 Տույժերը և տուգանքները կազմակերպության կողմից, դատարանի կամ օրենքը կիրարկող այլ մարմնի որոշմամբ, ֆիզիկական անձանցից կամ կազմա​կերպություններից ստաց​ված կամ ստացման ենթակա տնտեսական օգուտ​ներն են կամ օգտակար պոտեն​ցիալը` որպես օրենսդրության կամ այլ իրավական ակտերի պահանջները նշված ֆիզիկական անձի կամ կազմա​կեր​պու​թյան կողմից խախտման հետևանք:

2.6.7.8 Տույժերից և տուգանքներից առաջացող հասույթը ճանաչվում է, երբ դեբիտորական պարտքը բավարարում է ակտիվի սահման​մանը և ակտիվի ճանաչման չափանիշներին, ինչպես սահմանված է 2.6.3.1-ին պարագրաֆում: Երբ կազմակերպությունը տույժերը և տուգանքները հավա​քագրում է գործակալի իրավասությամբ, ապա տույժերը և տուգանքները չեն համարվում հա​վա​քագրող կազմա​կեր​պության հասույթը:  
2.6.7.9 Տույժերից և տուգանքներից առաջացող ակտիվ​ները և հասույթը չափ​վում են կազմա​կեր​պու​թյան միջոցների ներհոսքի լավագույն գնահա​տա​​կա​նով:

Ժառանգություններ

2.6.7.10 Ժառանգությունը մահացած անձի կտակի պայմանների համաձայն կատարվող փոխանցումն է:

2.6.7.11 Ժառանգությունը, որը բավարարում է ակտիվի սահմանմանը, ճանաչվում է որպես ակտիվ և հասույթ, երբ հավանական է, որ ապագա տնտեսական օգուտները կամ օգ​տակար պոտենցիալը կհոսեն դեպի կազմակերպություն, և ակտիվի իրական ար​ժեքը հնարավոր է արժանահավատորեն չափել: Կտակված ակտիվների իրական արժեքը որոշվում է այնպես, ինչպես նվերների և նվիրատվությունների իրական արժեքը, ինչպես սահմանված է 2.6.7.14-րդ պարագրաֆում:
Նվերներ և նվիրատվություններ, ներառյալ` անհատույց ապրանքներ

2.6.7.12 Նվերներն ու նվիրատվությունները այլ կազմակերպության ակտիվների (ներառյալ` դրամական միջոցներ կամ այլ դրա​մային ակտիվներ, անհա​տույց ապրանքներ և ծառայություններ) կամավոր փոխանցումներն (տրանս​ֆերտներն) են, որոնք, սովորաբար, կատարվում են առանց որևէ ամրա​գրված դրույթների: 

2.6.7.13 Նվերներն ու նվիրատվությունները (բացառությամբ անհատույց ծառայու​թյուն​ները) ճանաչ​վում են որպես ակտիվներ և հասույթ, երբ հավանական է, որ ապագա տնտե​սական օգուտները կամ օգտակար պոտենցիալը կհոսի դեպի կազմա​կեր​պու​թյուն, և ակտիվի իրական արժեքը հնարավոր է արժանահավատորեն չափել: 

2.6.7.14 Սկզբնապես ճանաչման պահին նվերներն ու նվիրատվությունները` ներառյալ անհատույց ապրանքները, չափվում են ձեռքբերման ամսաթվի դրությամբ` իրենց իրա​կան արժեքով, որը կարող է հավաստվել` վկայակոչելով գործող շուկան, կամ` գնա​հատ​ման միջոցով:

Անհատույց ծառայություններ

2.6.7.15 Կազմակերպությունը անհատույց ծառայություն​ները չի ճանաչում որպես հասույթ և ակտիվ: 

2.7 Փոփոխություններ հաշվապահական հաշվառման քաղաքականությունում, փոփոխու​թյուններ հաշվապահական հաշվառման գնահատումներում, նախորդ ժամանակաշրջանի սխալների ուղղումներ
2.7.1 Փոփոխություններ հաշվապահական հաշվառման քաղաքակա​նությունում
2.7.1.1 Կազմակերպությունը հաշվապահական հաշվառման քաղաքականությունը փոփո​խում է միայն այն դեպքում, եթե այդ փոփոխությունը` 

1)
պահանջվում է ՀՀՀՀՍ-ի փոփոխությամբ, կամ`
2)
հանգեցնում է ֆինանսական հաշվետվություններում կազմակերպության ֆի​նան​սական վիճակի, ֆինանսական արդյունքների կամ դրամա​կան միջոցների հոսքերի վրա գործառնությունների, այլ դեպքերի և իրադար​ձությունների ազդեցության վերաբերյալ արժանահավատ և ավելի տեղին (ռելևանտ) տեղեկատվության ներկայացմանը: 

2.7.1.2 Հաշվապահական հաշվառման քաղաքականության փոփոխություններ չեն`

1)
հաշվապահական հաշվառման քաղաքականության ընդունումը այնպիսի գոր​ծառ​նություն​ների, այլ դեպքերի և իրադարձությունների համար, որոնք իրենց բովանդակությամբ տարբերվում են նախկինում կատարված գործառ​նու​թյուններից և տեղի ունեցած իրադարձություններից,
2)
նոր հաշվապահական հաշվառման քաղաքականության ընդունումը այնպիսի գործառնու​թյունների, այլ դեպքերի և իրադարձություն​ների համար, որոնք նախկինում տեղի չեն ունեցել կամ հանդիսացել են ոչ էական,
3)
անցումը չափման ինքնարժեքի մոդելին, երբ իրական արժեքով այլևս մատչելի չէ արժանահավատ չափում (կամ հակառակը) այն ակտիվի համար, որը սույն քաղաքականությունը (ՀՀՀՀՍ-ի համապատասխան բաժինը) այլապես կպահանջեր չափել իրական արժեքով:

Հաշվապահական հաշվառման քաղաքականությունում փոփոխությունների կիրառումը
2.7.1.3 Կազմակերպությունը հաշվապահական հաշվառման քաղաքակա​նությունը փոփոխելիս`

1) 
ՀՀՀՀՍ-ի պահանջների փոփոխման արդյունքում առաջացող հաշ​վապահական հաշվառման քաղաքականության փո​փոխությունը հաշվառում է այդ փոփոխությունում նախատեսված անցումային դրույթների հա​մաձայն (եթե այդպիսիք կան).

2) 
հաշվապահական հաշվառման քաղաքա​կա​նության բոլոր այլ փոփոխությունները հաշվառում է հետընթաց (տես 2.7.1.5-րդ պարագրաֆը):

Հետընթաց կիրառում
2.7.1.4 Հետընթաց կիրառումը հաշվապահական հաշվառման նոր քաղաքականության կիրառումն է գործառնությունների, այլ դեպքերի և իրադարձությունների նկատմամբ այնպես, կարծես այդ քաղաքականությունը միշտ կիրառվել է:

2.7.1.5 Հաշվի առնելով 2.7.1.6-րդ պարագրաֆի դրույթները, երբ 2.7.1.3-րդ պարագրաֆի համաձայն հաշվապահական հաշվառման քաղաքականության փոփոխությունը կիրառվում է հետընթաց, կազմակերպությունը ճշգրտում է ամենավաղ ներկայացված ժամանակաշրջանի զուտ ակտիվների (սեփական կապիտալի) համապատասխան հոդվածների սկզբնական մնացորդները, որոնց առնչվում են փոփոխությունները, ինչպես նաև յուրաքանչյուր ներկայացված նախորդող ժամանակաշրջանի համար բացահայտված այլ համադրելի գումարներն այնպես, կարծես թե հաշվապահական հաշվառման նոր քաղաքականությունը ի սկզբանե կիրառվել է:
Հետընթաց կիրառման սահմանափակումներ

2.7.1.6 Երբ 2.7.1.3-րդ պարագրաֆով պահանջվում է հետընթաց կիրառում, ապա հաշվապահական հաշվառման քաղաքականության փոփոխությունը կիրառ​վում է հետընթաց, բացառությամբ այն դեպքերի, երբ անիրագործելի է որոշել կամ այդ փոփոխության՝ կոնկրետ ժամանակաշրջանին վերաբերող (վերագրելի) ազդեցությունը, կամ փոփոխության կուտակային ազդեցությունը:

2.7.1.7 Երբ անիրագործելի է որոշել մեկ կամ ավելի նախորդող ժամանակաշրջաններ ներառող հաշվետվությունների փաթեթում բացահայտված համադրելի տեղեկա​տվության վրա կոնկրետ ժամանակակաշրջանին վերաբերող հաշվապահական հաշվառման քաղաքականության փո​փո​խության հետևանք​ները, ապա կազմակեր​պությունը ակտիվների և պարտավորությունների հաշվեկշռային արժեքների նկատմամբ կիրառում է հաշվապահական հաշվառման նոր քաղաքականությունը սկսած այն ամենավաղ ժամանակաշրջանի (որը կարող է լինել ընթացիկ ժամանակաշրջանը) սկզբից, որի համար հետընթաց կիրառումն իրագործելի է: Միաժամանակ, կազմակերպությունը կատարում է այդ ժամանակաշրջանում զուտ ակտիվների (սե​փա​կան կապիտալի) այն հոդվածների սկզբնական մնացորդների համապատասխան ճշգրտումներ, որոնց առնչվում են այդ փոփոխությունները:

2.7.1.8 Երբ ընթացիկ ժամանակաշրջանի սկզբի դրությամբ բոլոր նախորդող ժամանա​կա​շր​ջանների վրա հաշվապահական հաշվառման նոր քաղաքականության կիրառ​ման կուտակային հետևանքի որոշումն անիրագործելի է, ապա կազմա​կեր​պությունը ճշգրտում է համադրելի տեղեկատվությունը հնարավոր ամենավաղ ամսա​թվից սկսած` հաշվապահական հաշվառման նոր քաղաքականությունը առաջ​ընթաց կիրառելու համար:

2.7.2 Փոփոխություններ հաշվապահական հաշվառման գնահատում​նե​րում
2.7.2.1 Հաշվապահական հաշվառման գնահատում​ներում փոփոխությունները ակտիվի կամ պարտա​վորության հաշվեկշռային արժեքի կամ ակտիվի պարբերաբար սպառվող մեծության ճշգր​տումն է, որն առաջանում է ակտիվների և պարտա​վորու​թյունների ընթացիկ վիճակի և դրանց հետ կապված ակնկալվող ապագա օգուտ​ների և պարտականությունների գնահատումից: Հաշվապահական հաշվառման գնահատումներում փոփոխություններն առաջանում են նոր տեղեկատվության ստաց​ման կամ նոր հանգամանքների առաջացման հետևանքով և, հետևա​բար, չեն համարվում սխալների ուղղում:

2.7.2.2 Հաշվապահական հաշվառման գնահատման փոփոխության հետևանքը, բացառությամբ այն փոփոխության, որի նկատմամբ կիրառվում է 2.7.2.3-րդ պարագրաֆը, ճանաչվում է առաջընթաց` արտացոլվելով հավելուրդի կամ պակասուրդի մեջ`

1)
փոփոխման ժամանակաշրջանում՝ եթե փոփոխությունն ազդում է միայն տվյալ ժամանակաշրջանի վրա, կամ`
2)
փոփոխման ժամանակաշրջանում և հետագա ժամանակաշրջաններում, եթե փոփոխությունն ազդում է երկուսի վրա էլ:

2.7.2.3 Այնքանով, որքանով հաշվապահական հաշվառման գնա​հատ​ման փոփոխությունն առաջացնում է ակտիվների և պարտա​վորությունների փոփոխություն կամ առնչվում է զուտ ակտիվ​ների (սեփական կապիտալի) որևէ հոդվածի հետ, այն ճանաչվում է համապատասխան ակտիվի, պարտավորության կամ զուտ ակտիվների (սեփա​կան կապիտալի) հոդվածի հաշվեկշռային արժեքի ճշգրտման միջոցով` փոփո​խության ժամանակա​շրջանում:

2.7.2.4 Կիրառվող չափման հիմունքի փոփոխությունը հաշվապահական հաշվառման քաղաքականության փոփոխություն է և չի համարվում հաշվապահական հաշվառ​ման գնահատումների փոփոխություն: Այն դեպքում, երբ դժվար է տարբերակել հաշվապահական հաշվառման քաղաքականության փոփոխությունը հաշվապա​հական հաշվառման գնահատման փոփոխությունից, ապա փոփոխությունը դիտվում է որպես հաշվապահական հաշվառման գնահատման փոփոխություն:

2.7.3 Նախորդող ժամանակաշրջանի սխալների ուղղումներ
2.7.3.1 Նախորդող ժամանակաշրջանի սխալները կազմակերպության մեկ կամ մեկից ավելի նախորդող ժամանակաշրջանների ֆինանսական հաշվետվություններում կատարած բացթո​ղում​ներն ու ոչ ճիշտ ներկայացումներն են, որոնք առաջանում են այն արժանահավատ տեղեկա​տվությունը չօգտագործելու կամ ոչ ճիշտ օգտագործելու արդյունքում, որը`

1) 
մատչելի էր, երբ այդ ժամանակաշրջանների ֆինանսական հաշվետվու​թյունները վավե​րաց​վել էին հրապարակման (ներկայացման) համար, և

2) 
խելամտորեն ակնկալվում է, որ կարող էր ստացվել և հաշվի առնվել այդ ֆինանսական հաշվետվությունները պատրաստելիս և ներկայացնելիս:
2.7.3.2 Նման սխալները ներառում են թվաբանական սխալների, հաշվա​պահական հաշվառման քաղաքականության կիրառման սխալների, փաստերի ոչ ճիշտ ներկայացման կամ սխալ մեկնաբանության հետևանքները և կեղծիքը:

2.7.3.3 Հաշվի առնելով 2.7.3.5-րդ պարագրաֆի դրույթները` կազմակեր​պու​թյունը ուղղում է նախորդող ժամանակաշրջանի էական սխալները հետընթաց` դրանց հայտնա​բերումից հետո հրապարակման համար հաստատված առաջին ֆինանսական հաշվետվու​թյունների փաթեթում`

1)
վերահաշվարկելով ներկայացված այն նախորդող ժամա​նա​կաշրջանի (ժամա​նա​կաշր​ջանների) համադրելի գումարները, որոնցում տեղի է ունեցել սխալը, կամ

2)
վերահաշվարկելով ակտիվ​ների, պարտավորությունների և զուտ ակտիվ​ների (սեփական կապիտալի) սկզբնական մնացորդները ներկայացված նախորդ ամե​նավաղ ժամանակաշրջանի համար, եթե սխալը տեղի է ունեցել մինչև ներկայացված ամենավաղ ժամա​նա​​կաշրջանը: 

2.7.3.4 Հետընթաց վերահաշվարկը ֆինանսական հաշվետվությունների տարրերի գումարների ճանաչ​ման, չափման և բացահայտման ուղղումն է այնպես, կարծես նախորդող ժամանակաշրջանի սխալը երբեք չի եղել:

Հետընթաց վերահաշվարկման սահմանափակումները

2.7.3.5 Նախորդող ժամանակաշրջանի սխալը ուղղվում է հետընթաց վերահաշ​վարկ​մամբ, բացառությամբ այն դեպքերի, երբ անիրագործելի է որոշել այդ սխալի՝ կոնկրետ ժամանակաշրջանին վերաբերող (վերագրելի) հետևանքները կամ այդ սխալի կուտակային հետևանքները:

2.7.3.6 Երբ անիրագործելի է որոշել մեկ կամ ավելի նախորդող ժամանակաշրջաններ ներառող հաշվետվություններում ներկայացված համադրելի տեղեկատվության վրա որևէ կոնկրետ ժամա​նակակաշրջանին վերաբերող սխալի հետևանքները, ապա կազմակերպությունը վերա​հաշվարկում է այն ամենավաղ ժամանակաշրջանի (որը կարող է լինել ընթացիկ ժամանակաշրջանը) ակտիվների, պարտավորություն​ների և զուտ ակտիվների (սեփական կա​պիտալի) սկզբնական մնացորդները, որի համար հետընթաց վերահաշվարկումն իրագործելի է:

2.7.3.7 Երբ ընթացիկ ժամանակաշրջանի սկզբի դրությամբ բոլոր նախորդող ժամանա​կաշրջաններին վերաբերող սխալի կուտակային հետևանքի որոշումն անիրա​գործելի է, ապա կազմակերպու​թյունը վերահաշվարկում է համադրելի տեղե​կա​տվությունը հնարավոր ամենավաղ ամսաթվից սկսած` սխալն առաջընթաց ուղղելու համար:

2.7.3.8 Պահանջի կիրառումը համարվում է անիրագործելի, երբ կազմակերպությունը չի կարողանում կիրառել այդ պահանջը` դրա կատարման համար բոլոր խելամիտ ջանքերը գործադրելուց հետո: Նախորդող կոնկրետ ժամանակաշրջանի համար հաշվապահական հաշվառման քաղա​քականության փոփոխության հետընթաց կիրառումը կամ սխալն ուղղելու նպատակով հետ​ընթաց վերաներկայացման կատարումը անիրագործելի է, եթե`

1)
հետընթաց կիրառման կամ հետընթաց վերաներկայացման հետևանքները որոշելի չեն,
2)
հետընթաց կիրառումը կամ հետընթաց վերաներկայացումը պահանջում է ենթադրություն​ներ կազմակերպության ղեկավարության մտադրությունների մասին, որոնք կարող էին լինել այդ ժամանակաշրջանում, կամ

3)
հետընթաց կիրառումը կամ հետընթաց վերաներկայացումը պահանջում է գումարների նշանակալի գնահատումներ և անհնար է օբյեկտիվորեն այլ տեղեկատվությունից տարան​ջատել այդ գնահատականների մասին տեղեկա​տվությունը, որը` 

ա.
տրամադրում է վկայություն այն հանգամանքների մասին, որոնք առկա էին այն ամսաթվերին, որոնց դրությամբ այդ գումարները պետք է ճանաչվեին, չափվեին կամ բացահայտվեին, և

բ.
կարող էին լինել հասանելի այն պահին, երբ այդ նախորդող ժամանակաշրջանի ֆինանսական հաշվետվությունները վավերացված կլինեին հրապարակման համար:
2.8 Հաշվետու ժամանակաշրջանից հետո տեղի ունեցող դեպքեր
2.8.1 Հաշվետու ժամանակաշրջանից հետո տեղի ունեցող դեպքերի սահմանումը
2.8.1.1 Հաշվետու ժամանակաշրջանից հետո տեղի ունեցող դեպքերը և բարենպաստ, և ոչ բարենպաստ դեպքերն են, որոնք տեղի են ունենում հաշվետու ժամանակաշրջանի վերջի և այն ամսաթվի միջև ընկած ժամանակաշրջանում, երբ ֆինանսական հաշվե​տվու​թյունները վավերացվում են հրապա​րակման (ներկայացման) համար, նույնիսկ եթե այդ դեպքերը տեղի են ունենում հավելուրդի կամ պակասուրդի մասին հայտա​րա​րութ​յունը հրա​պա​րակելուց, վերահսկվող կազմակերպության ֆինան​սա​կան հաշվետվությունները վավերացնելուց կամ ֆինանսական հաշվետվությունների վերաբերյալ ընտրված այլ տեղեկատվություն հրապարակելուց հետո: Տարբե​րակվում է դեպքերի երկու տեսակ՝

1)
դեպքեր, որոնք տրամադրում են վկայություն հաշվետու ժամանակաշրջանի վերջի դրությամբ առկա պայմանների վերաբերյալ: Նման դեպքերը հանդիսանում են հաշվետու ժամանակաշրջանից հետո տեղի ունեցող ճշգրտող դեպքեր, և

2)
դեպքեր, որոնք ցույց են տալիս հաշվետու ամսաթվից հետո առաջացած պայմանները: Նման դեպքերը հանդիսանում են հաշվետու ամսաթվից հետո տեղի ունեցող չճշգրտող դեպքեր:

2.8.1.2 Հաշվետու ժամանակաշրջանն այն ժամանակաշրջանն է, որին վերա​բերում են ֆինանսական հաշվետվությունները: Ֆինանսական հաշ​վետվու​թյուն​ների հրապարակման (ներկայացման) համար վավերացման ամսաթիվն այն ամսաթիվն է, որի դրությամբ ֆինան​սական հաշվետվությունները հաստատվել են` դրանք ներկայացնելու համար ավարտուն վիճակի բերելու իրավասություն ունեցող անձի կամ մարմնի կողմից:

2.8.2 Հաշվետու ամսաթվից հետո տեղի ունեցող դեպքերի ճանաչումը և չափումը
Ճշգրտող դեպքեր

2.8.2.1 Կազմակերպությունը ճշգրտում է իր ֆինանսական հաշվետվություն​ներում ճանաչված գումարները՝ հաշվետու ժամանակաշրջանից հետո տեղի ունեցող ճշգրտող դեպքերն արտացոլելու նպատակով:

2.8.2.2 Ճշգրտող դեպքեր են`

1)
հաշվետու ժամանակաշրջանից հետո կայացված դատարանի վճիռը, որը հավաստում է, որ կազմակերպությունը հաշվետու ժամանակաշրջանի վերջի դրությամբ ուներ ներկա պար​տա​​կանություն,
2)
հաշվետու ժամանակաշրջանի վերջից հետո տեղեկատվության ստացումը, որը վկայում է, որ հաշվետու ժամանակաշրջանի վերջի դրությամբ ֆինանսական ակտիվը արժեզրկված էր, կամ, որ այդ ակտիվի համար նախկինում ճանաչված արժեզրկումից կորուստի գումարը ճշգրտման կարիք ունի: Օրինակ՝ պարտապանի սնանկացումը, որը տեղի է ունենում ժամանակաշրջանից հետո, սովորաբար հաստատում է, որ հաշվետու ժամանակաշրջանի վերջի դրությամբ դեբիտորական պարտքերի գծով կորուստն առկա էր, և որ կազմակերպություն կարիք ունի ճշգրտելու դեբիտո​րա​կան պարտքերի հաշվեկշռային արժեքը,
3)
մինչև հաշվետու ժամանակաշրջանի վերջը ձեռք բերված ակ​տիվ​ների արժեքի կամ ակտիվների վաճառքից հասույթների՝ հաշվետու ժամանակաշրջանի վերջից հետո որոշումը,
4)
հաշվետու ամսաթվից հետո հաշվետու ամսաթվի ընթացքում հավաքագրված հասույթի գումարի որոշումը, որը ենթակա է բաշխման մեկ այլ կառավարման մարմնի հետ` հաշվետու ժամանակաշրջանի ընթացքում հասույթի բաշխման համաձայնագրի համաձայն,

5)
հաշվետու ժամանակաշրջանից հետո աշխատակիցներին վճարվելիք պարգևավճարների գումարի որոշումը, եթե կազմակերպությունը հաշ​վետու ժամանակաշրջանի վերջի դրությամբ ուներ նման վճարումներ կատարելու ներկա իրավական կամ կառու​ցո​ղական պարտականություն՝ որպես արդյունք մինչև այդ ժամանակաշրջանի վերջը տեղի ունեցած դեպքերի,
6)
կեղծիքների կամ սխալների հայտնաբերում, որոնք ցույց են տալիս, որ ֆինանսական հաշվետվությունները ճիշտ չեն:


Չճշգրտող դեպքեր

2.8.2.3 Կազմակերպությունը չի ճշգրտում իր ֆինանսական հաշվետվություն​ներում ճա​նաչ​ված գումարները՝ հաշվետու ժամանակաշրջանից հետո տեղի ունեցող չճշգրտող դեպքերն արտացոլելու նպատակով:

2.8.2.4 Չճշգրտող դեպքեր են`

1)
ներդրումային գույքի իրական արժեքի նվազումը հաշվետու ժամանակաշրջանի վերջի և այն ամսաթվի միջև ընկած ժամանա​կա​շրջանում,  երբ ֆինանսական հաշվետվու​թյունները վավերացվում են հրապարակման (ներկայացման) համար, 
2) 
երբ կազմակերպությունը, որն իրականացնում է համայնքային կոնկրետ ծրագրեր, հաշ​վե​տու ժամանակաշրջանից հետո, սակայն մինչև ֆինանսական հաշ​վետվությունները վավե​րաց​նելը, որոշում է տրամադրել/բաշխել լրացուցիչ օգուտները, ուղղակիորեն կամ անուղղակիորեն, այդ ծրագրերի մասնա​կիցներին: 

2.8.3 Անընդհատություն
2.8.3.1 Կազմակերպությունը չի պատրաստում իր ֆինանսական հաշվետվու​թյուններն անընդհատության հիմունքով, եթե ֆինանսական հաշվետվությունների պատրաստ​ման համար պատասխանատուն կամ կառավարող մարմինը հաշվետու ժամանակաշրջանից հետո որոշում է, որ առկա է կազմակերպու​թյունը լուծարելու կամ գործունեությունը դադարեցնելու մտադրություն, կամ էլ չկա դրանից խուսափելու իրատեսական այլընտրանք:

2.9 Վարձակալություն
2.9.1 Վարձակալության սահմանումը և դասակարգումը
2.9.1.1 Վարձակալությունը համաձայնագիր է, որով վարձատուն վճարի կամ վճարների շարքի դիմաց համաձայնեցված ժամկետի ընթացքում վարձակալին է փոխանցում ակտիվի օգտագործման իրավունքը:

2.9.1.2 Տարբերակվում է վարձակալության երկու տեսակ՝

1)
ֆինանսական վարձակալություն. ֆինանսական վարձակալությունը վարձա​կա​լության տեսակ է, որը վարձակալին է փոխանցում ակտիվի սեփա​կա​նու​թյան հետ կապված, ըստ էության, բոլոր ռիսկերն ու հատույցները: Սեփա​կա​նության իրավունքը կարող է ի վերջո փոխանցվել կամ չփոխանցվել.

2)
գործառնական վարձակալություն. ֆինանսական վարձակալություն չհանդի​սա​ցող վար​ձակա​լու​թյուն է: Նման վարձակալության դեպքում սեփակա​նու​թյան հետ կապված ըստ էության բոլոր ռիսկերն ու հատույցները չեն փոխանց​վում վարձակալին:

2.9.1.3 Վարձակալության դասակարգումը ֆինանսականի կամ գործառնականի կատար​վում է վար​ձա​կա​լության սկզբի դրությամբ: Վարձա​կալության դասակարգումը հիմնված է այն փաստի վրա, թե վարձակալված ակտիվի սեփականության իրա​վունքի հետ կապված ռիսկերը և հատույցներն ինչ աստիճանով են վերագրվում վարձատուին կամ վարձակալին:

2.9.1.4 Ստորև բերվածները այնպիսի իրավիճակներ են, որոնք, առանձին կամ համակցությամբ, սովորաբար հանգեցնում են վարձակալության դասա​կարգ​մանը որպես ֆինանսականի `

1) 
վարձակալված ակտիվի սեփականության իրավունքը վարձա​կա​լության ժամկետի ավարտին փոխանցվում է վարձակալին,
2) 
վարձակալը հնարավորություն ունի տվյալ ակտիվը գնելու այն գնով, որը սպասվում է, որ բավականաչափ ցածր կլինի այդ հնարա​վո​րութ​յունն իրա​գոր​ծելու ամսաթվի դրությամբ իրական արժեքից, և եթե վարձակալության սկզբում արդեն խելամտորեն որոշակի է, որ այդ հնարավորությունը կիրագործվի,
3) 
վարձակալության ժամկետի մեջ է ներառվում ակտիվի տնտեսական ծառայության մեծ մասը, եթե նույնիսկ սեփականության իրավունքը չի փո​խանց​վում: Որպես կանոն, այդ պայմանը համարվում է բավարարված, եթե վար​ձակալության ժամկետի մեջ է ներառվում ակտիվի տնտեսական ծառայու​թյան 75%-ից ավելին,
4) 
վարձակալության սկզբում նվազագույն վարձավճարների ներկա արժեքը, առնվազն, վարձակալված ակտիվի ըստ էության իրական արժեքն է,
5) 
վարձակալված ակտիվների յուրահատուկ բնույթի պատճառով միայն վարձակալն է ի վիճակի դրանք օգտագործել առանց էական ձևափո​խությունների:

2.9.1.5 Իրավիճակների հայտանիշները, որոնք, առանձին կամ համակցված, նույնպես կարող են հանգեցնել, որ վարձակալությունը դասա​կարգվի որպես ֆինան​սական, հետևյալն են`

1) 
եթե վարձակալը կարող է չեղյալ հայտարարել վարձակալությունը, ապա դրանից առաջացող վարձատուի վնասները վերագրվում են վարձակալին,
2)
վարձակալված ակտիվի մնացորդային արժեքի տատանումներից առա​ջա​ցող օգուտները կամ վնասները վերագրվում են վարձակալին,

3)
վարձակալը հնարավորություն ունի շարունակելու վարձակալությունը ևս մեկ ժամկետով այն​պիսի վարձավճարով, որը զգալիորեն ցածր է շուկայականից:
2.9.1.6 Վարձակալության առարկա հանդիսացող հողամասը և շենքերը, վարձակալության դասակարգման նպատակով, դիտարկվում են առանձ​նացված: Հողամասի տարրը սովորաբար դասակարգվում է որպես գործառ​նական վարձակալություն, բացառությամբ եթե ակնկալվում է, որ սեփականության իրա​վունքը կփոխանցվի վարձակալին` վարձակալության ժամկետի ավարտին: Շենքերի տարրը դասակարգվում է որպես ֆինանսական կամ գործառնական վարձակալություն` 2.9.1.2 - 2.9.1.5-րդ պարագրաֆների համաձայն:

2.9.1.7 Այն դեպքում, երբ անհրաժեշտ է դասակարգել և հաշվառել հողամասի և շենքերի վարձակալությունը, նվազագույն վարձավճարները (ներառյալ ցանկացած միանվագ կանխավճարները) բաշխվում են հողամասի և շենքերի տարրերի միջև` վարձակալության սկզբի դրությամբ վարձակալությունում հողամասի տարրին և շենքերի տարրին բաժին ընկնող մասի` իրական արժեքին համամասնորեն: Եթե վարձավճարները չեն կարող արժանահավատորեն բաշխվել վերոնշյալ երկու տարրերի միջև, ապա ամբողջ վարձակալությունը դասակարգվում է որպես ֆինանսական վարձակալություն, բացառությամբ եթե հստակ է, որ երկու տարրերն էլ հանդիսանում են գործառնական վարձակալություն, որի դեպքում ամբողջ վարձակալությունը դասակարգվում է որպես գործառնական վարձակալություն:

Նվազագույն վարձավճարները այն վճարներն են, որոնք վարձակալության ժամկետի ընթացքում պահանջվում կամ կարող են պահանջվել վարձակալից (առանց պայմանական ռենտաների, ծառայությունների արժեքի և, երբ տեղին է հարկերի, որոնք պետք է վճարվեն վարձատուի կողմից և փոխհատուցվեն նրան), ինչպես նաև վարձակալի կամ նրա հետ կապակցված կողմի երաշխավորած ցանկացած գումար (երաշխավորության գումարը այն առավելագույն գումարն է, որը ցանկացած դեպքում կարող է դառնալ վճարման ենթակա):

2.9.1.8 Հողամասի և շենքերի վարձակալության դեպքում, երբ այն գումարը, որը սկզբնապես պետք է ճանաչվեր որպես հողամասի տարր` 2.9.1.6 պարագրաֆի համա​ձայն, էական չէ, ապա հողամասը և շենքերը վարձակալության դասակարգման նպատակով դիտարկվում են որպես ամբողջական միավոր և դասակարգվում են որպես ֆինանսական կամ գործառնական վարձակալություն` 2.9.1.2-2.9.1.5-րդ պարագրաֆների համաձայն: Նման դեպքում, շենքերի տնտեսական ծառայությունը ընդուն​վում է որպես վարձակալված ամբողջ ակտիվի տնտեսական ծառայություն: 
Գործառնական վարձակալություն 

2.9.1.9 Գործառնական վարձակալությամբ ստացված ակտիվները շարունակում են հաշվառվել վարձա​տուի մոտ և վարձակալի մոտ չեն ճանաչվում:

2.9.1.10 Գործառնական վարձակալության շրջանակներում վարձավճարները (բացառությամբ ծառա​յու​թյունների ծախսումների) ճանաչվում են որպես ծախս (կամ ծախսում) գծային հիմունքով: 

2.9.2 Վարձակալությունը կազմակերպության` որպես վարձատուի, ֆինանսական հաշվե​տվու​թյուններում
Գործառնական վարձակալություն

2.9.2.1 Գործառնական վարձակալության հանձնված ակտիվները վարձատուն արտա​ցոլում է իր ֆինանսական վիճակի մասին հաշվետվությունում` ըստ ակտիվի բնույթի:

2.9.2.2 Գործառնական վարձակալությունը հաշվառվում է հետևյալ կերպ`

1) 
գործառնական վարձակալությունից ստացված հասույթը (բացառությամբ ծառայությունների համար գումարները) ճանաչվում է հավելուրդում կամ պակասուրդում գծային հիմունքով` վարձակալության ժամկետի ընթացքում,
2)
վարձատուի կողմից կատարած սկզբնավորման ուղղակի ծախսումները ավելացվում են վարձակալության տրված ակտիվի հաշվեկշռային արժեքին և ճանաչվում են որպես ծախս վարձակալության ժամկետի ընթացքում նույն հիմունքով, որը կիրառվում է վարձակալական հասույթը ճանաչելիս,
3)
վարձակալական հասույթը վաստակելիս կրած ծախսումները՝ ներառյալ, մաշվածությունը (ամորտիզացիան) ճանաչվում են ծախս։ Վարձակալության տրված մաշվող (ամորտիզացվող) ակտիվների մաշվա​ծու​թյան հաշ​վարկման քաղաքականությունը պետք է համապատասխանի նմանատիպ ակտիվների համար վարձատուի կողմից կիրառվող քաղաքականությանը:

2.10 Աշխատակիցների հատուցումներ
2.10.1.1 Աշխատակիցների հատուցումները աշխատակիցների կողմից մատուց​ված ծա​ռա​յու​թյան դի​մաց կազմակերպության կողմից ցանկացած ձևով տրվող հատու​ցումներն են: Աշխատակիցների հատուցումները ներառում են՝

1) 
աշխատակիցների կարճաժամկետ հատուցումները,
2)
հետաշխատանքային հատուցումները,
3) 
ազատման նպաստները:
2.10.2 Աշխատակիցների կարճաժամկետ հատուցումներ
2.10.2.1 Աշխատակիցների կարճաժամկետ հատուցումները աշխատակիցների այն հա​տու​ցումներն են (բացի ազատ​ման նպաստներից), որոնք ամ​բող​ջությամբ ենթակա են վճարման այն ժամանա​կա​շրջանի ավար​տից հետո տասներկու ամսվա ընթացքում, որում աշխատակիցները մատուցում են համապա​տասխան ծառայությունը: Աշխատակիցների կարճաժամկետ հատու​ցումները ներառում են՝

1)
աշխատավարձերը,
2)
կարճաժամկետ փոխհատուցելի բացակայությունները (ինչպիսիք են, օրինակ, վճարովի տա​րեկան ար​ձակուրդները և հիվանդության հետ կապված վճարովի արձակուրդները), երբ ակնկալվում է, որ բացակայու​թյուն​ները տեղի կունենան այն ժա​մանակաշրջանի ավարտից հետո տասներկու ամսվա ընթացքում, որում աշ​խա​տա​կիցները մատուցել են համապատասխան աշխատանքային ծառայութ​յունը,
3)
արդյունքների հետ կապված պարգևավճարները, որոնք ենթակա են վճարման այն ժամանակաշրջանի ավարտից հետո տասներկու ամսվա ընթացքում, որում աշխա​​տակիցները մատուցել են համապատասխան ծառայությունը, և

4)
ոչ դրամային հատուցումները (օրինակ՝ բուժսպասարկում, բնակարանով և ավտոմե​քե​նայով ապա​հո​վում, անվճար կամ մասնակի վճարու​մով ապրանք​ների կամ ծառայու​թյունների տրա​մադ​րում) ընթացիկ ժամա​նակաշրջանում աշ​խատող աշխատակից​ների համար:

Աշխատակիցների կարճաժամկետ հատուցումների ճանաչումը և չափումը

Աշխատակիցների բոլոր կարճաժամկետ հատուցումները

2.10.2.2 Երբ աշխատակիցը հաշվառման ժամանակաշրջանի ընթացքում կազմա​կեր​պու​թյանը մատուցել է ծառայություն, կազմակերպությունը աշխա​տակից​ների կարճա​ժամ​կետ հատու​ցում​ների չզեղչված գումարը, որն ակնկալվում է վճարել այդ ծառա​յության դիմաց, ճանաչում է՝

1) 
որպես պարտավորություն (հաշվեգրված ծախս)՝ արդեն վճարված ցանկացած գու​մար հանելուց հե​տո: Եթե արդեն վճարված գումարը գերազանցում է հատուցումների չզեղչ​ված գումարը, կազմակերպությունը այդ տարբերությունը ճանաչում է որպես ակտիվ (կանխավճարված ծախս)՝ այն չափով, որով կանխավճարը կհանգեցնի ապա​գա վճարումների նվազեցման կամ դրամական միջոցների վերա​դարձի․ և

2)
որպես ծախս, բացառությամբ այն դեպքերի, երբ պա​հանջ​վում կամ թույլատրվում է հատուցումների գումարը ներառել մեկ այլ ակտիվի արժեքի մեջ (տես «Հիմնական միջոցներ» 2.1-ին  և «Պաշարներ» 2.4-րդ բաժինները):

Կարճաժամկետ փոխհատուցելի բացակայություններ

2.10.2.3 Կազմակերպությունը ճանաչում է փոխհատուցելի բացակայություն​ների ձևով աշ​խա​​տա​​կից​ների կարճաժամկետ հատուցումների ակնկալվող ծախսում​ները համա​ձայն 2.10.2.2-րդ պարագրաֆի, հետևյալ կերպ`

1) 
կուտակվող փոխհատուցելի բացակայությունների(օրինակ՝ տարեկան վճարովի արձակուրդները) դեպքում՝ այն ժամա​նակ, երբ աշխա​տակիցները ծառայություն են մատուցում, որն ավելացնում է իրենց իրա​վունքները ապագա փոխհա​տուցելի բացակայու​թյուննե​րի նկատ​մամբ,  և
2) 
չկուտակվող փոխհատուցելի բացակայությունների (օրինակ՝ հղիության, ծննդաբերության և երեխայի՝ մինչև որոշակի տարիք հասնելը լրիվ կամ մասնակի վճարմամբ արձակուրդները) դեպքում՝ այն ժամա​նակ, երբ բացա​կայությունը տեղի է ունենում:

Կուտակվող փոխհա​տու​ցելի բացակա​յությունները նրանք են, որոնք փոխա​դրվում են հետագա ժամանակաշրջաններ և կարող են օգտագործ​վել այդ ժամանակա​շրջաններում, եթե ընթացիկ ժամանակաշրջանի իրավունքները ամբողջությամբ չեն օգ​տա​գործվել:

2.10.2.4 Կազմակերպությունը կուտակվող փոխհատուցելի բացա​կայությունների գծով ակնկալվող ծախսում​ները չափում է որպես լրացուցիչ գումար, որը կազմակեր​պու​թյունն ակնկալում է վճարել որպես հաշվետու ամսաթվի դրությամբ կուտակված չօգտագործված իրավունքների արդյունք:

2.10.2.5 Կազմակերպությունը չկուտակվող փոխհատուցելի բացակայությունների գծով ծախսումները չափում է բացակայության ժամանակաշրջանի համար վճարված կամ վճարվելիք աշխատավարձերի չզեղչված գումարով:

Պար​գևավճարներ

2.10.2.6 Կազմակերպությունը ճանաչում է պար​գևավճարներից ակնկալվող ծախսումները` համաձայն 2.10.2.2-րդ պարագրաֆի, և միայն այն ժամանակ, երբ՝ 
1) 
կազմակերպությունն ունի այդպիսի վճարումներ կատարելու ներկա իրա​վա​կան կամ կառու​ցողական պարտականություն՝ որպես անցյալ դեպ​քերի արդյունք, և

2) 
պարտականությունը հնարավոր է արժանահավատորեն գնահատել:

2.10.2.7 Ներկա պարտականություն առկա է միայն այն դեպքում, երբ կազմակերպությունը ոչ մի իրատեսական այլընտրանք չունի վճարում չկա​տա​րելու:

2.10.2.8 Կազմակերպությունը կարող է արժանա​հա​վա​տորեն գնահատել հավելուրդի բաշխման կամ պարգևավճար​ների պլանների համաձայն իր իրավական կամ կա​ռու​​ցողական պարտականությունը միայն այն դեպքում, երբ՝

1) 
պլանի ֆոր​մալ պայմանները պարունակում են հատուցման գումարի որոշման բանաձևը,
2) 
կազմակերպությունը որոշում է վճարվելիք գումարները մինչև ֆինանսական հաշվե​տվությունները ներկայացման համար հաստատելը, կամ 

3) 
անցյալ փորձը տրամադրում է հստակ վկայություն կազմակերպության կառու​ցո​ղական պար​տակա​նու​թյան գումարի վերաբերյալ:


2.10.3 Ազատման նպաստներ 

2.10.3.1 Ազատման նպաստները աշխատակիցների այն հատուցումներն են, որոնք ենթակա են վճարման որպես հետևանք՝

1)
կազմակերպության որոշման` աշխատանքից ազատել աշխատակիցներին մինչև թոշակի անցնելու ընդունված ժամկետը, կամ
2)
աշխատակցի որոշման` աշխատակիցների թվաքանակի կրճատման դեպ​քում կամավոր ազատվել՝ փոխարենը ստանալով այդ նպաստները:

Ազատման նպաստների ճանաչումը և չափումը 

2.10.3.2 Կազմակերպությունը ազատման նպաստները ճանաչում է որպես պարտավորութ​յուն և ծախս միայն այն դեպքում, երբ կազմակերպությունը ցուցադրաբար պար​տա​վորված է՝

1)
դադարեցնել աշխատակցի կամ աշխատակիցների խմբի աշխատանքը մինչև թոշակի անցնելու ընդունված ժամկետը, կամ

2)
տրամադրել ազատման նպաստներ՝ որպես աշխատանքից կամավոր ազատվելը խրախուսելու համար արված առաջարկի ար​դյունք:

2.10.3.3 Կազմակերպությունը ցուցադրաբար պարտավորված է դադարեցնել աշխատանքը միայն այն դեպքում, երբ կազմակերպությունն ունի աշխատակիցների ծառայությունների դադարեցման մանրամասն ֆորմալ պլան, որից հրաժարվելու ոչ մի իրա​տե​սական հնարավորություն չունի: Մանրամասն պլանը առնվազն ներառում է՝

1) 
այն աշխատակիցների գտնվելու վայրը, գործառույթները և մոտավոր թիվը, որոնց ծառայությունը պետք է դադարեցվի,
2) 
ազատման նպաստները յուրաքանչյուր աշխատանքային մասնագիտու​թյան կամ գործառույթի գծով,
3) 
պլանի իրագործման ժամանակը: Իրագործումը պետք է սկսվի որքան հնարա​վոր է շուտ, իսկ իրագործումն ավարտելու ժամանակը պետք է լինի այնպիսին, որ պլանում էական փոփոխություններ կատարելը հավանական չլինի:

2.10.3.4 Ազատման նպաստները կազմակերպության համար չեն ապահովում ապագա տնտեսական օգուտներ կամ օգտակար պոտենցիալ և անմիջապես ճանաչվում են որպես ծախս: 

2.10.3.5 Ազատման նպաստները չափվում են հաշվետու ժամանակաշրջանի վերջի դրությամբ պարտականությունը մարելու համար պահանջվող ծախսումների լավագույն գնահատականով: Այն դեպքում, երբ առաջարկ է արվում աշխատանքից կամավոր ազատ​վելը խրախուսելու նպատակով, ազատման նպաստների չափումը հիմնվում է այն աշխատակիցների թվաքանակի վրա, ովքեր ակնկալվում է, որ ընդունելու են այդ առաջարկը:

2.10.3.6 Երբ ազատման նպաստները դառնում են վճարման ենթակա հաշվետու ժամանակաշրջանի վերջից ավելի քան տասներկու ամիս հետո, դրանք չափվում են դրանց ներկա (զեղչված) արժեքով: Դրույքը, որն օգտագործվում է հետաշխատանքային հատուցումների գծով պարտականությունները զեղչելու համար, արտացոլում է դրամի արժեքը ժամանակի մեջ: 
2.11 Դեբիտորական և կրեդիտորական պարտքեր
2.11.1 Դեբիտորական պարտքեր
Դեբիտորական պարտքերի հասկացությունը

2.11.1.1 Դեբիտորական պարտք են հանդիսանում այն ֆինանսական ակտիվ​նե​րը, որոնք ստեղծ​վում են կազմակերպության կողմից ուղղակիորեն պարտապանին (դե​բի​​տո​րին) ապ​րանք​ներ կամ ծառա​յություններ տրամադրելու միջոցով: Դեբիտորական պարտքերը ներառվում են ամորտիզացված արժեքով հաշվառվող ֆինանսական գործիքների կատեգորիայում։ 
2.11.1.2 Որպես դեբիտորական պարտք են դասակարգվում նաև տույժերից և տու​գանք​ներից, նյութական վնասի փոխհատուցումից ստաց​​վելիք գումարները, ինչպես նաև այլ ստացման ենթակա գումարները` բա​ցա​ռությամբ տրամադրված վար​կերից և փոխառություններից: 

Դեբիտորական պարտքերի ճանաչումը

2.11.1.3 Դեբիտորական պարտքը ճանաչվում է ֆինանսական վիճակի մասին հաշվետվու​թյունում միայն այն դեպքում, երբ կազմակերպությունը դառնում է գործարքի պայմանագրային կողմ, այսինքն՝ երբ ա​ռաջանում է պահանջի իրավունքը:
Ֆինանսական ակտիվը՝        ցանկացած ակտիվ է, որը՝

1) 
դրամական միջոց է,


2) 
մեկ այլ կազմակերպության բաժնային գործիք է,


3) 
պայմանագրային իրավունք է՝

ա.  
մեկ այլ կազմակերպությունից դրամական միջոց կամ այլ ֆինանսական ակտիվ   

           ստանալու, կամ

բ.
մեկ այլ կազմակերպության հետ, իր համար պոտենցիալ նպաստավոր
             պայմաններով, ֆինանսական ակտիվներ կամ ֆինանսական պարտավորություններ  

              փոխանակելու. 
Դեբիտորական պարտքերի սկզբնական չափումը

2.11.1.4 Դեբիտորական պարտքը սկզբնական ճանաչման պահին չափվում է գործարքի գնով  (ներառյալ գոր​​ծարքի հետ կապված ծախ​սումները, որոնք ուղղակիորեն վերագրելի են դեբիտորական պարտքի առաջացմանը), բացառությամբ եթե համաձայնությունն, ըստ էության, իրենից ներկայացնում է ֆինանսավորման գործարք (օրինակ, եթե ապրանքների և ծառայությունների վաճառքի հետ կապված վճարումը հետաձգվում է ավելի, քան սովորական գործունեության համար ընդունված ժամկետները): Եթե համաձայնությունը հանգեցնում է ֆինանսավորման գործարքի, կազմակերպությունը դեբիտորական պարտքը չափում է ապագա վճարումների ներկա արժեքով` զեղչված համանման պարտքային գործիքի (համանման՝ ըստ արժույթի, ժամկետի, տոկոսադրույքի մեծության և այլ գոր​ծոն​ների)  շուկայական տոկոսադրույքով: 
2.11.1.5 Գործարքի հետ կապված ծախսումները այն լրացուցիչ ծախսում​ներն են, որոնք ուղղա​կիորեն վերագրելի են ֆինանսա​կան ակտիվի կամ ֆինանսական պարտա​վո​րու​թյան ձեռք բերմանը, թողարկմանը կամ օտարմանը: Լրացուցիչ ծախսումը այն ծախսումն է, որը կազմակերպությունը չէր կրի, եթե այն ձեռք չբերեր, չթողարկեր կամ չօտարեր ֆինանսական գործիքը:
2.11.1.6 Ընթացիկ (մինչև տասերկու ամիս մարման ժամ​կետով) դեբիտորական պարտքը չի հանդիսանում ֆինանսավորման գործարք, և  սկզբնական ճանաչման պահին չափվում է գործարքի գնով, այսինքն դեբիտորական պարտքի դիմաց ստացման ենթակա դրամական միջոցների անվանական գումարով: 
2.11.1.7 Ոչ ընթացիկ (տասերկու ամիսից ավելի մարման ժամ​կետով) դեբիտորական պարտքը հանդիսանում է ֆինանսավորման գործարք, և  սկզբնական ճանաչման պահին չափվում է ներկա արժեքով։
Սկզբնական ճանաչման պահին առաջացող օգուտներ

2.11.1.8 Վնասները, որոնք առաջանում են դեբիտորական պարտքը սկզբնական ճանաչման պահին (դեբիտորական պարտքի անվանական արժեքի և սկզբնական ճանաչման պահի արժեքի տարբերությունը), ներառվում են այն ժամանակաշջանի հավելուրդում կամ պակասուրդում, որում դրանք առաջացել են:

Դեբիտորական պարտքերի հետագա չափումը
2.11.1.9 Ընթացիկ դեբիտորական պարտքը սկզբնական ճանաչումից հետո չափ​վոււմ է այն արժեքով, որով նա չափվել է սկզբնական ճանաչման պահին՝ հանած դեբիտորական պարտքի ցանկացած մարում:

2.11.1.10 Ոչ ընթացիկ դեբիտորական պարտքը սկզբնական ճանաչումից հետո չափվում է ամորտիզացված արժեքով՝ կիրառելով արդյունավետ տոկոսադրույքի մեթոդը։ 
Ամորտիզացված արժեք և արդյունավետ տոկոսադրույքի մեթոդ

2.11.1.11  Ֆինանսական ակտիվի կամ ֆինանսական պարտավորության ամորտիզացված արժեքը այն գումարն է, որով ֆինանսական ակտիվը կամ ֆինանսական պարտավորությունը չափվում է սկզբնական ճանաչման պահին` հանած հիմնական գումարի մարումները, գումարած կամ հանած այդ սկզբնական գումարի և մարման գումարի տարբերության կուտակված ամորտիզացիան` հաշվարկված արդյունավետ տոկոսադրույքի մեթոդով, և հանած արժեզրկման կամ անհավաքագրելիության գծով  ցանկացած նվազեցում (ուղղակիորեն կամ կարգավորող հաշիվների օգտագործման միջոցով):

2.11.1.12 Արդյունավետ տոկոսադրույքի մեթոդը ֆինանսական ակտիվի կամ ֆինանսական պարտա​վորության (կամ ֆինանսական ակտիվների կամ ֆինանսական պարտավորությունների խմբի) ամորտիզացված արժեքի հաշվարկման և համապատասխան ժամանակահատվածի կտրվածքով տոկոսային հասույթի կամ տոկոսային ծախսի բաշխման մեթոդ է:

2.11.1.13 Արդյունավետ տոկոսադրույքը այն դրույքն է, որը ֆինանսական գործիքի գործողության ակնկալվ​ող ժամկետի կամ, համապատասխան դեպքերում, ավելի կարճ ժամանակա​հատվածի համար գնահատված դրամական միջոցների ապագա վճարումները կամ ստացվելիք գումարները զեղչում է ճշգրիտ մինչև ֆինանսական ակտիվի կամ ֆինանսական պարտավորության զուտ հաշվեկշռային արժեքը:

Դեբիտորական պարտքերի արժեզրկում

Արժեզրկումից կորստի ճանաչում

2.11.1.14 Յուրաքանչյուր հաշվետու ժամանակաշրջանի վերջի դրությամբ կազմակերպությունը գնահատում է, թե արդյոք առկա է որևէ անկողմնակալ վկայություն, որ իր առանձին դեբիտո​րա​կան պարտ​քը կամ դեբիտորական պարտքերի խումբը (պորտֆելը) ար​ժե​զրկված է: Եթե առկա է արժեզրկված լինելու անկողմնակալ վկայություն, կազմակերպությունը անմիջապես ճանաչում է արժեզրկումից կորուստ` հավելուրդում կամ պակասուրդում:
2.11.1.15 Դեբիտո​րա​կան պարտ​քի կամ դեբիտորական պարտքերի խմբի (պորտֆելի) արժեզրկված լինելու անկողմնակալ վկայությունը ներառում է կազմակերպությանը (պարտատիրոջը) հայտնի դարձած դիտարկելի տվյալները կորստի հետևյալ դեպքերի վերաբերյալ՝ 
1)
պարտապանի նշանակալի ֆինանսական դժվարությունները, 
2)
պայմանագրի խախտումը, օրինակ՝ գումարների չվճարումը կամ վճարման ուշացումը,
3)
պարտապանի ֆինանսական դժվարությունների հետ կապված՝ տնտեսական կամ իրավական պատճառներով, կազմակերպության (պարտատիրոջ) կողմից պարտապանին զիջումների տրա​մադրումը, որն այլ պայմաններում կազմակերպությունը չէր կա​տարի,
4)
հավանական է դարձել, որ պարտապանը կսնանկանա կամ կենթարկվի այլ ֆինանսական վերակազմա​վորման,
5)
դիտարկելի տվյալներ, որոնք վկայում են, որ  դեբիտորական պարտքերի խմբի գծով, դրանց սկզբնական ճանաչումից հետո, առկա է գնահատված ապագա դրամական միջոցների հոսքերի չափելի նվազում, թեև դեռևս հնարավոր չէ որոշակիացնել այդ նվազումը խմբի առանձին դեբիտորական պարտքերի գծով  (օրինակ` ազգային կամ տեղական տնտեսական պայմանների վատթարացումը, կամ տնտեսութ​յան ճյուղի պայմանների բացասական փոփոխություն​ները):
2.11.1.16  Արժեզրկված լինելը վկայող այլ գործոններ են հանդիսանում նաև բացասական ազդեցություն ունեցող նշանակալի փոփոխությունները, որոնք տեղի են ունեցել տեխնոլոգիական, շուկայական, տնտեսական կամ իրավական միջավայրում, որտեղ գործում է թողարկողը:

2.11.1.17  Կազմակերպությունը առանձին վերցված նշանակալի դեբիտորական պարտքերի արժեզրկումը գնահատում է առանձին-առանձին։ Կազմակերպությունը  առանձին վերցված ոչ նշանակալի դեբիտորական պարտքերի արժեզրկումը գնահատում է  հավաքական հիմունքով՝ համանման պարտքային ռիսկի բնութագրերի հիմունքով ձևավորված դեբիտորական պարտքերի խմբերի։ Եթե կազմակերպությունը եզրակացնում է, որ առանձին գնահատված դեբիտորական պարտքի գծով անկողմնակալ վկայություն չկա, ապա կազմակերպությունը ներառում է այդ դեբիտորական պարտքը պարտքային ռիսկի համանման բնութագրերով դեբիտորական պարտքերի խմբում և դրանք հավաքական հիմունքով (ըստ խմբերի) գնահատում է արժեզրկման տեսանկյունից: Այն դեբիտորական պարտքերը, որոնք առանձին են գնահատվում արժեզրկման տեսանկյունից, և որոնց գծով արժեզրկումից կորուստը ճանաչվում է կամ շարունակում է ճանաչվել, չեն ներառվում արժեզրկման հավաքական հիմունքով գնահատման մեջ:
Արժեզրկումից կորստի չափումը
2.11.1.18  Դեբիտորական պարտքի (պարտքերի խմբի) արժեզրկումից կորուստը չափվում է հետևյալ կերպ՝

1) 
ամոր​տիզացված արժեքով հաշվառվող դեբիտորական պարտքի (պարտքերի խմբի) համար` արժեզրկումից կորուստը դեբիտորական պարտքի (պարտքերի խմբի) հաշվեկշռային արժեքի և դեբիտորական պարտքի (պարտքերի խմբի) սկզբնական արդյունավետ տոկոսադրույքով զեղչված` գնահատված դրամական միջոցների հոսքերի ներկա արժեքի միջև եղած տարբերությունն է.

2) 
սկզբնական արժեքով հաշվառվող դեբիտորական պարտքի (պարտքերի խմբի) համար` արժեզրկումից կորուստը ստորև նշվածների տարբերությունն է` դեբիտորական պարտքի (պարտքերի խմբի) հաշվեկշռային արժեքի և լավագույն գնահատականի հիման վրա որոշված (որը անհրաժեշտաբար կլինի մոտարկված) այն գումարի (որը կարող է լինել զրո), որը կազմակերպությունը կստանար դեբիտորական պարտքի (պարտքերի խմբի) համար, եթե այն վաճառվեր հաշվետու ժամանակաշրջանի վերջի դրությամբ:  
Հակադարձում

2.11.1.19 Եթե հետագա ժամանակաշրջանում արժեզրկումից կորուս​տը նվազում է, և այդ նվա​​զումը կարող է օբ​յեկ​տիվորեն կապված լինել արժեզրկումը ճանաչելուց հետո տեղի ունե​ցած դեպ​քի հետ (օրինակ՝ դե​բիտորական պարտքերի հավաքագրման կամ պարտա​պա​​նի վճարու​նա​կության բարե​լա​վում), ապա դեբիտորական պարտքի (պարտքերի խմբի) նախկինում ճանաչված արժեզրկումից կորուստը հա​կա​դարձ​վում է: Հակա​դարձումը չպետք է հանգեցնի այն բանին, որ դեբիտորական պարտքի (պարտ​​քե​րի խմբի) հաշվե​կշռային արժեքը գերազանցի այն ար​ժե​​քը, որը կլի​ներ, եթե այդ դեբիտորական պարտքը (պարտքերի խումբը) նախկինում արժեզրկված չլիներ: Կազմակեր​պությունը հակադարձման գումարը անմիջապես ճանաչում է հավելուրդում կամ պակասուրդում:  
Դեբիտորական պարտքերի ապաճանաչումը

2.11.1.20  Դեբիտորական պարտքը ապաճանաչվում է (դուրս է գրվում ֆինանսական վիճակի մասին հաշվետվությունից) այն դեպքում, երբ`

1)
դեբիտորական պարտքից առաջացող դրամական միջոցների հոսքերի նկատմամբ պայմանագրային իրավունքները կորցնում են իրենց ուժը կամ մարվում են. 
2.11.2 Կրեդիտորական պարտքեր
Կրեդիտորական պարտքերի հասկացությունը
2.11.2.1 Կրեդիտորական պարտք են հանդիսանում այն ֆինանսական պարտավորություն​ները, որոնք առաջանում են կազմակերպու​թյան կողմից ուղղակիորեն պարտա​տի​րո​ջից (կրեդիտորից) ապ​րանք​ներ կամ ծառա​յություններ գնելու միջոցով: Կրեդիտորական պարտքերը ներառվում են ամորտիզացվող արժեքով հաշվառվող ֆինանսական գործիքներ կատեգորիայում։ 
2.11.2.2 Որպես կրեդիտորական պարտք են դասակարգվում նաև տույժերի և տու​գանք​ների, նյութական վնասի փոխհատուցման, ինչպես նաև վճարման ենթակա այլ գումարները, բացառությամբ ստացված վարկերից և փոխառություններից:
Ֆինանսական պարտավորությունը՝    պարտավորություն է, որը`


1)
պայմանագրային պարտականություն է՝




ա.մեկ այլ կազմակերպությանը դրամական միջոց կամ այլ ֆինանսական 


ակտիվ տրամադրելու. կամ




բ.    մեկ այլ կազմակերպության հետ, իր համար պոտենցիալ ոչ 



նպաստավոր պայմաններով, ֆինանսական ակտիվներ կամ 




ֆինանսական պարտավորություններ փոխանակելու. կամ


2) 
պայմանագիր է, որը մարվելու է կամ կարող է մարվել կազմակերպության 


սեփական բաժ​նա​յին գործիքներով, և որի գծով կազմակերպությունը 



պարտավոր է կամ կարող է պարտավորվել տրամադրելու փոփոխական 


քանակությամբ իր սեփական բաժնային գործիքները:
Կրեդիտորական պարտքերի ճանաչումը

2.11.2.3 Կրեդիտորական պարտքը ճանաչվում է ֆինանսական վիճակի մասին հաշվե​տվությունում միայն այն դեպքում, երբ կազմակերպությունը դառնում է գործարքի պայմանագրային կողմ, այսինքն՝ երբ առա​ջանում է պահանջի իրա​վունքը:

Կրեդիտորական պարտքերի սկզբնական չափումը
2.11.2.4 Կրեդիտորական պարտքը սկզբնական ճանաչման պահին չափվում է գործարքի գնով  (ներառյալ գոր​​ծարքի հետ կապված ծախ​սումները, որոնք ուղղակիորեն վերագրելի են կրեդիտորական պարտքի առաջացմանը), բացառությամբ, եթե համաձայնությունն, ըստ էության, իրենից ներկայացնում է ֆինանսավորման գործարք (օրինակ, եթե ապրանքների և ծառայությունների գնման հետ կապված վճարումը հետաձգվում է ավելի, քան սովորական գործունեության համար ընդունված ժամկետները): Եթե համաձայնությունը հանգեցնում է ֆինանսավորման գործարքի, կազմակերպությունը կրեդիտորական պարտքը չափում է ապագա վճարումների ներկա արժեքով` զեղչված համանման պարտքային գործիքի շուկայական տոկոսադրույքով: 

2.11.2.5 Ընթացիկ (մինչև տասներկու ամիս մարման ժամ​կետով) կրեդիտորական պարտքը չի հանդիսանում ֆինանսավորման գործարք և  սկզբնական ճանաչման պահին չափվում է գործարքի գնով, այսինքն՝ կրեդիտորական պարտքի դիմաց վճարման ենթակա դրամական միջոցների անվանական գումարով: 
2.11.2.6 Ոչ ընթացիկ (տասներկու ամիսից ավելի մարման ժամ​կետով) կրեդիտորական պարտքը հանդիսանում է ֆինանսավորման գործարք, և  սկզբնական ճանաչման պահին չափվում է ներկա արժեքով։

Սկզբնական ճանաչման պահին առաջացող օգուտներ

2.11.2.7 Օգուտները, որոնք առաջանում են կրեդիտորական պարտքը սկզբնական ճանաչման պահին (կրեդիտորական պարտքի անվանական արժեքի և սկզբնական ճանաչման պահի արժեքի տարբերությունը), ներառվում են այն ժամանակաշջանի հավելուրդում կամ պակասուրդում, որում դրանք առաջացել են:

Կրեդիտորական պարտքերի հետագա չափումը

2.11.2.8 Կարճաժամկետ կրեդիտորական պարտքերը սկզբնական ճանաչումից հետո չափ​վոււմ են այն արժեքով, որով նրանք չափվել էին սկզբնական ճանաչման պահին:

2.11.2.9 Յուրքանչյուր հաշվետու ժամանակաշրջանի վերջի դրությամբ երկարաժամկետ կրեդիտորական պարտքերը չափվում են ամորտիզացված արժեքով՝ կիրառելով արդյունավետ տոկոսադրույքի մեթոդը (տես 2.11.1.10 - 2.11.1.12-րդ պարագրաֆները)։

Կրեդիտորական պարտքերի ապաճանաչումը

2.11.2.10 Կրեդիտորական պարտքը (կամ կրեդիտորական պարտքի մի մասը) ապաճանաչվում է (դուրս է գրվում ֆինանսական վիճա​կի մասին հաշվետվությունից) մի​այն այն դեպքում, երբ այն մարվել է, այսինքն՝ երբ պայ​մանագրով սահմանված պար​տա​կա​նու​թյու​նը կատարվել է, չեղյալ է համարվել կամ ուժը կորցրել է (հայցային վաղեմության ժամ​կե​տը լրացել է):

2.11.3 Դեբիտորական և կրեդիտորական պարտքերի հաշվանցումը
2.11.3.1 Դեբիտորական պարտքը և կրեդիտորական պարտքը հաշվանցվում են (և ֆինանսական վիճակի մասին հաշվետվությունում արտացոլվում է զուտ գումարով) այն դեպքերում, երբ կազմակերպությունը՝

1)
ունի ճանաչված գումարները հաշվանցելու անվերապահ կատարում ապահողող իրավունք, և

2)
մտադիր է՝ կամ մարումն իրականացնել զուտ հիմունքով, կամ իրացնել ակտիվը և մարել պարտավորությունը միա​ժա​մանակ:

